VENDIM
Nr. 36, daté 16.6.2023

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Marsida Xhaferllari anétare;
Fiona Papajorgji anétare;
Elsa Toska anétare;
Sonila Bejtja anétare;
Sandér Beci anétar;
Genti Ibrahimi anétar;
Marjana Semini anétare;
Ilir Toska anétar,

me sckretare Belma Lleshi, mé daté 14.6.2023 mori né shqyrtim né seancé plenare mbi bazé té
dokumenteve ¢éshtjen nr. 7 (Nj.) 2022 té Regjistrit Themeltar, qé u pérket:

KERKUES: JO ME PAK SE NJE E PESTA E DEPUTETEVE TE KUVENDIT TE
SHQIPERISE

SUBJEKTE TE INTERESUARA:

PRESIDENTI I REPUBLIKES SE SHQIPERISE

KUVENDI I SHQIPERISE

KESHILLI I MINISTRAVE

OBJEKTL: Shfuqizimi i ligjit nr. 145/2020, daté 3.12.2020, “Pér ratifikimin e marréveshjes pér
bashképunim ekonomik ndérmjet Késhillit té¢ Ministrave té Republikés sé Shqipérisé dhe Qeverisé sé
Emirateve té Bashkuara Arabe”, si i papajtueshém me Kushtetutén dhe marréveshjet ndérkombétare.

Pezullimi i zbatimit té ligjit nr. 145/2020, daté 3.12.2020 derisa vendimi pérfundimtar i Gjykatés
Kushtetuese té hyjé né fuqi.

BAZA LIGJORE: Nenet 3, 4, pika 1, 5, 6, 7, 11, 15, 17, 18, 116, pika 1, 121, 122, 124, 131, pika 1,
shkronja “a”, 132 dhe 134, pika 1, shkronja “c”, t&¢ Kushtetutés sé Republikés sé Shqipérisé; ligji nr.
9590, daté 27.7.2000, “Pér ratifikimin e Marréveshjes sé Stabilizim-Asociimit ndérmjet Republikés sé
Shqipérisé dhe bashkésisé evropiane e shteteve té tyre anétare”; nenet 20, 21, pika 1, 27, 45, 47, 49,
pika 1, 50, pika 1, 51, 51/a, pika 1, shkronja “b” dhe 76 té ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé Shqipérisé”, té€ ndryshuar (/g
nr. 8577/2000).

GJYKATA KUSHTETUESE,

pasi dégjoi relatorin e ¢éshtjes Ilir Toska, mori né shqyrtim parashtrimet me shkrim té kérkuesit,
qé ka kérkuar pranimin e kérkesés, konstatoi mungesén e prapésimeve me shkrim té subjektit té
interesuar, Presidentit t€ Republikés sé Shqipérisé (Presidenti), mori né shqyrtim prapésimet me shkrim
té subjekteve té€ interesuara, Kuvendit té Shqipérisé (Kuwendi) dhe Késhillit t€ Ministrave, qé kané
kérkuar rrézimin e kérkesés, si dhe diskutoi ¢éshtjen né térési,

VEREN:

I
Rrethanat e ¢éshtjes

1. Késhilli i Ministrave, me vendimin nr. 949, daté 25.11.2015 (VKM nr. 949/2015), ka miratuar
marréveshjen pér nxitjen dhe mbrojtjen e investimeve, ndérmjet Késhillit t¢ Ministrave té€ Republikés
s¢ Shqipérisé dhe geverisé s¢ Emirateve t€ Bashkuara Arabe, sipas tekstit bashkélidhur kétij vendimi.
Neni 2 i késaj marréveshjeje parashikon se ajo do té zbatohet pér té gjitha investimet e kryera nga



investitorét e secilés prej paléve kontraktuese né territorin e palés tjetér kontraktuese, qofté para ose
pas hyrjes né fuqi t€ saj, por nuk do té zbatohet pér ndonjé mosmarréveshje né lidhje me njé investim
qé lind para hytjes né fuqi té saj dhe as pér ndonjé padi/pretendim qé éshté zgjidhur para hytjes né
fuqi t€é saj. Kohézgjatja e marréveshjes éshté pércaktuar 10 vjet dhe do té vazhdojé mé pas té jeté né
fugi pér njé periudhé ose periudha té ngjashme, pérvec se kur njéra prej paléve kontraktuese e zgjidh
até, duke dhéné njé njoftim me shkrim pér zgjidhje népérmjet kanaleve diplomatike té€ paktén gjashté
muaj para mbarimit té afatit t€ periudhés fillestare ose té ¢do periudhe né vazhdim (neni 21, pika 1).

2. Mé daté 26.11.2020 mes pérfagésuesve té geverisé sé Republikés sé Shqipérisé dhe qeverisé sé
Emirateve té Bashkuara Arabe éshté nénshkruar marréveshja pér bashképunim ekonomik ndérmjet
dy vendeve (Marréveshja). Sipas nenit 1 té saj, palét do té inkurajojné dhe nxisin bashképunimin midis
dy vendeve, veganérisht até ekonomik dhe tregtar dhe partneritetet strategjike né sektoré té vecanté
dhe fusha me interes, né bazé t€ barazisé dhe pérfitimeve té ndérsjella, né pérputhje me termat dhe
kushtet e pércaktuara né té dhe sipas termave e kushteve té pércaktuara né marréveshje té veganta,
memorandume mirékuptimi dhe protokolle té lidhura pér zbatimin e projekteve dhe té programeve
konkrete t€ parashikuara né fushat e bashképunimit ndérmjet paléve dhe/ose ndérmjet njérés prej
paléve dhe sektorit privat, ose midis sektorit privat t€ té dyja paléve, dhe/ose organeve ose
autoriteteve kompetente té paléve qé zbatojné njé projekt ose program konkret. Ky bashképunim,
sipas nenit 2, pérfshin: fushén industriale; tregtiné dhe fushat tregtare; fushén e investimeve; turizmin,
né logjistiké dhe né infrastrukturén e ngjashme; fushén e pronave/aseteve/objekteve t€ paluajtshme;
fushén e bujqésisé dhe sigurisé ushqimore, duke pércaktuar edhe aktivitetet q¢é pérfshin secila nga
kéto fusha té bashképunimit, por nuk ndalon bashképunimin edhe né fusha té tjera.

3. Palét kané réné dakord pér njé listé té projekteve specifike, sipas nenit 6 t€ saj, qé€ konsiderohen
té njé natyre strategjike né pérmbushjen e objektivave t€ Marréveshjes dhe marréveshjeve té
méparshme ekonomike dhe té bashképunimit midis dy paléve, konkretisht: rizhvillimi i Portit té
Durrésit; mundésité e investimeve né industriné e turizmit, bujqésisé dhe logjistikés né Vloré, Sarandé
dhe Ksamil; investimet né fushén e turizmit né zonén e Pérmetit. Bazuar né kété listé té projekteve
me réndési strategjike pér zhvillimin ekonomik té té dyja paléve dhe me géllim realizimin e zbatimin e
tyre, né paragrafin e dyté t€ nenit 6 éshté parashikuar qé palét do té propozojné subjekte specifike nga
sfera publike dhe private, qé do té bashképunojné pér té garantuar zbatimin e suksesshém té
projekteve, disa ose té gjitha, si¢ éshté réné dakord prej tyre. Po né nenin 6, paragrafi i treté,
parashikohet se “pér géllimet e pérmbushjes sé késaj Marréveshjeje, né pérputhje 1€ ploté me nenin 8 té Marréveshjes
pér Nxitien dbe Mbrojtien ¢ Investimeve, t¢ nénshkruar midis Qeverisé sé Emirateve t¢ Bashkuara Arabe dhe
Késhillit & Ministrave té Shqipérise, mé daté 15 tetor 2015, kontratat, programet dhe projektet strategiike 1¢ réna
dakord, né pérputhje me kété Marréveshje, nuk do t¢ jené né asnjé prej Paléve gé n nénshtroben prokurimit publik,
tenderit publik, procedurés konkurruese publike ose ndonjé procedure tietér té pércaktnar né legiislacionin kombétar té
Republikés sé Shqipérisé ose té Emirateve t¢ Bashkuara Arabe pas ratifikimit té késaj Marréveshyeje. Procedurat
specifike do té bien dakord nga palét, duke pérfshiré dhe duke mos n kufizuar né batinin e instrumenteve ligjore té
réndésishme pér investimet strategjike té aplifnara né té dyja ose secilén nga palét, nése gjykobet e nevojshme.”.

4. Sipas nenit 7 t€ Marréveshjes, marréveshja ndérmjet Emirateve té Bashkuara Arabe dhe
Késhillit t&¢ Ministrave pér shmangien e tatimit té dyfishté dhe parandalimin e evazionit fiskal, né
lidhje me tatimin mbi té ardhurat dhe kapitalin, e ratifikuar nga Kuvendi me ligjin nr. 61/2014, daté
19.6.2014, do té zbatohet edhe pér subjektet geveritare t€¢ Emirateve t€ Bashkuara Arabe dhe filialet e
tyre. Neni 8, pika 1, 1 Marréveshjes parashikon se palét do té krijojné njé komitet té€ pérbashkét ose
nénkomitete pér t€ punuar mbi temat e mbuluara prej saj ose ndonjé temé tjetér pér t€ cilén do té
bihet dakord midis tyre, ndérsa né nenin 9, paragrafi i paré, parashikohet se Marréveshja do té hyjé né
fuqi me ratifikimin nga parlamenti, pér té cilin palét do té€ njoftohen népérmjet kanaleve diplomatike
pér pérfundimin e procedurave kushtetuese té nevojshme pér ratifikimin e saj. Ajo do t€ mbetet né
fuqi pér njé periudhé 10-vjegare, por secila palé ka té drejté ta pérfundojé Marréveshjen né ¢do kohé,
duke informuar palén tjetér pér kété né formé té shkruar, népérmjet kanaleve diplomatike, pérfundim
ky qé do té jeté i vlefshém pas gjashté muajsh nga data e njoftimit.

5. Me ligjin nr. 145/2020, daté 3.12.2020 (Zgi nr. 145/2020), Kuvendi, né mbéshtetje t€ neneve 78,
83, pika 1 dhe 121 té Kushtetutés, me propozimin e Késhillit t&¢ Ministrave, ka vendosur té ratifikojé
Marréveshjen, sipas tekstit qé 1 bashkélidhet kétij ligji dhe éshté pjesé pérbérése e tij. Ky ligj éshté



quajtur 1 shpallur sipas nenit 84, pika 2, t¢ Kushtetutés, né kushtet kur Presidenti nuk ka ushtruar té
drejtén e shpalljes brenda 20 ditéve nga paraqitja e tij dhe as té€ drejtén e kthimit té ligjit pér
rishqyrtim. Ligji éshté botuar né Fletoren Zyrtare nr. 3, daté 8.1.2021 dhe ka hyré né fuqi 15 dité pas
botimit.

6. Me vendimin nr. 14/6, daté 2.12.2021 (vendimi nr. 14/6), Komiteti i Investimeve Strategjike
(KILS), né vijim t& Marréveshjes dhe né zbatim té ligjit nr. 55/2015, “Pér investimet strategjike né
Republikén e Shqipéris€” (lhgi nr. 55/2015), VKM-ve nr. 1023, daté 16.12.2015 e nr. 1026, daté
16.12.2015, si dhe vendimit té Késhillit Kombétar té Territorit nr. 1, daté 14.10.2020, me propozim té
Agjencisé Shqiptare t€ Zhvillimit té Investimeve (AID.A), ka vendosur miratimin e statusit
“Investim/Investitor strategjik proceduré e vecanté” pér projektin e investimit “Marina & Jahtet e
Durrésit” (Durrés Yachts & Marina), si njé projekt i integruar turistik dhe 1 njé réndésie strategjike pér
vendin, t€ kushtézuar me realizimin e detyrave, planit té veprimit t€ parashikuar né kété vendim, si
dhe me finalizimin e njé marréveshjeje mbi formén e bashképunimit midis paléve, té vlefshme sipas
parashikimeve ligjore té zbatueshme. Sipas pikés 3 té vendimit té KIS-it, projekti do té realizohet nga
subjekti aplikues “Symphony Real Estate Development” sh.p.k., i cili, sipas pikés 4 té vendimit, do té
realizojé njé projekt té€ integruar me port turistik dhe struktura akomoduese elitare, rezidenca me
standard té larté dhe shérbime né funksion té tyre. Projekti do té zhvillohet né njé sipérfaqe aférsisht
79 ha, né zonén e Portit t€ Durrésit, i ndaré né 2 faza zhvillimi. Vendimi i KIS-it ka parashikuar edhe
masat mbéshtetése qé€ i jepen zhvillimit t€ projektit (pika 8), duke pércaktuar edhe dokumentacionin
qé subjekti investues duhet té paraqesé prané AIDA-s, né pérputhje me dispozitat ¢ VKM-sé nr.
1030, daté 16.12.2015, “Pér organizimin dhe formén e pjesémarrjes sé shtetit né investimet strategjike
dhe rregullat pér krijimin, funksionimin e administrimin e fondit t€ pasurive t€ paluajtshme pér
mbéshtetjen e investimeve strategjike” (pika 9).

7. Me VKM-né nr. 861, daté¢ 29.12.2021, “Pér transferimin né fondin e pasurive té€ paluajtshme pér
mbéshtetjen e investimeve strategjike, t€ pronave té paluajtshme shtetérore, né zonén kadastrale nr.
8514, Bashkia Durrés, pér zhvillimin dhe realizimin e projektit investues strategjik “Marina & Jahtet e
Durrésit” (Durrés Yachts & Marina), dhe pér ndryshimin e pérgjegjésisé sé administrimit, nga
Autoriteti Portual Durtés te Ministria e Financave dhe Ekonomisé” (VKM nr. 861/2027), Késhilli i
Ministrave ka vendosur transferimin né fondin e pasurive té paluajtshme pér mbéshtetjen e
investimeve strategjike (FPPMIS), té pasurive t€ paluajtshme shtetérore né zonén kadastrale nr. 8514,
Bashkia Durrés, me sipérfage totale 80.9 (tetédhjeté piké nénté) ha, si dhe ndryshimin e pérgjegjésisé
s¢ administrimit, nga Autoriteti Portual Durrés (APD) te Ministria e Financave dhe Ekonomisé
(MFE), té pasurive t€ paluajtshme té pércaktuara né shtojcén 1 dhe né planvendosjen qé i
bashkélidhen kétij vendimi dhe jané pjesé pérbérése té tij. Vénia né dispozicion e pasurive té
paluajtshme shtetérore béhet sipas pércaktimeve té vendimit nr. 14/6 té KIS-it dhe pas nénshkrimit
t€ marréveshjes/kontratés sé bashképunimit ndérmijet palés shqiptare dhe shogérisé “Symphony Real
Estate Development” sh.p.k., né té cilén do té pércaktohet forma e pjesémarrijes sé shtetit né investim
dhe ményra e vénies né dispozicion t€ pronés shtetérore, sipas dispozitave ligjore né fuqi. Sipas pikés
0, pronat do té pérdoren nga APD-ja deri né zhvendosjen pérfundimtare sipas fazave té zbatimit té
projektit (t€ pércaktuara né vendimin nr. 14/6 t€ KIS-it) dhe asaj i ndalohet t€ ndryshojé
destinacionin, ta tjetérsojé até ose t'ua japé né pérdorim té tretéve.

8. Me vendimin nr. 14/45, daté 18.7.2022 té KIS-it jané miratuar disa ndryshime né vendimin nr.
14/6, konkretisht né titullin e tij, si dhe pérmbajten e pikave 2, 3, 6, 18, 19, 20, 22, 23, 27 dhe 28. Mé
konkretisht, statusi “Investim/Investitor strategjik proceduré e vecanté” i jepet projektit t€ investimit
“Marina & Jahtet e Durrésit” (Durrés Yachts & Marina), pér njé periudhé 15-vjecare. Projekti do té
realizohet nga subjekti aplikues “Eagle Hills Real Estate Development” sh.p.k (ish-“Symphony Real
Estate Development” sh.p.k.) dhe garantues financiar subjekti NSHMI DEVELOPMENT L.L.C. Né
lidhje me pikén 6 té vendimit nr. 14/6 éshté parashikuar qé deri né krijimin e kushteve té€ nevojshme
procedurale dhe fizike pér realizimin e kétij investimi, projekti fillon me Fazén e Zhvillimit Pilot, dhe
pér realizimin e késaj detyre lidhet njé marréveshje mirékuptimi midis “Eagle Hills Real Estate
Development” sh.p.k. dhe subjektit té posagém té ngritur nga APD-ja.

9. Me VKM-né nr. 494, daté 21.7.2022, Késhilli i Ministrave ka béré disa ndryshime né VKM-né
nr. 861/2021, konkretisht né titullin e saj dhe né pikat 1 dhe 2, duke parashikuar transferimin né



FPPMIS té pasurive t€ paluajtshme shtetérore né zonén kadastrale nr. 8514, Bashkia Durrés, me
sipérfage totale 812,600.98 (tetéqind e dymbédhjeté mijé e gjashtéqind piké néntédhjeté e teté) m?,
nga té cilat 54,217.51 (pesédhjeté e katér mijé e dyqind e shtatémbédhjeté piké pesédhjeté e nj€) m?
sipérfage ndértimore té pércaktuara né shtojcén 1 dhe né planvendosjen qé i bashkélidhen kétij
vendimi dhe jané pjesé pérbérése té tij. Po késhtu, éshté ndryshuar pérgjegjésia e administrimit nga
APD-ja, Ministria e Brendshme, Ministria e Arsimit dhe Sportit dhe Ministria e Drejtésisé, te MFE-ja
té pasurive t€ paluajtshme t€é pércaktuara prej tij.

10. Me VKM-né nr. 685, daté 26.10.2022, Késhilli i Ministrave ka béré disa ndryshime dhe shtesa
né VKM-né nr. 861/2021, konkretisht né pikén 1, fjalét “...me sipérfaqe totale 812,600.98 m?, nga té
cilat 54,217.51 m?* sipérfaqe ndértimore...” zévendésohen me “..me sipérfage totale 818,318.98 m?,
nga té cilat 61,450.51 m? sipérfaqe ndértimore...”. Né pikat 4 dhe 8 shogéria “Symphony Real Estate
Development” sh.p.k. zévendésohet me “Eagle Hills Real Estate Development” sh.p.k.

11. Me kérkesén e datés 11.11.2022, njé grup prej 36 deputetésh, né cilésiné e subjektit kushtetues
jo mé pak se njé e pesta e deputetéve t€ Kuvendit, i jané drejtuar Gjykatés Kushtetuese (Gjykata) me
kérkesé pér shfugizimin e ligjit nr. 145/2020, si t€ papajtueshém me Kushtetutén dhe me
Marréveshjen e Stabilizim-Asociimit (MSA), duke kérkuar edhe pezullimin e zbatimit té kétij akti deri
né hyrjen né fuqi té vendimit té Gjykatés.

12. Ndérsa kérkesa e subjektit jo mé pak se njé e pesta e deputetéve té Kuvendit ndodhej pér
shqyrtim pérpara Gjykatés, me ligjin nr. 79/2022, daté 24.11.2022 (/igii nr. 79/2022) éshté miratuar
marréveshja kuadér ndérmjet Késhillit t¢ Ministrave dhe Eagle Hills Real Estate Development,
Albanian Seaports Development Company sh.a. dhe NSHMI Development L.IL.C., pér projektin e
investimit strategjik “Marina & Jahtet e Durrésit”, si dhe shtojcat e késaj marréveshjeje kuadér sipas
tekstit q€ 1 bashkélidhet kétij ligji. Sipas nenit 2, pika 3, té ligjit, pronat e paluajtshme shtetérore té
transferuara né FPPMIS pér zhvillimin dhe realizimin e projektit investues strategjik “Marina & Jahtet
e Durrésit”, me vendim té Késhillit t¢ Ministrave i kalojné né pronési shoqérisé “Albanian Seaports
Development Company” sh.a., e cila, sipas té€ dhénave t€ Regjistrit Tregtar, éshté njé subjekt i sé
drejtés shqgiptare, e themeluar mé 27.7.2022, me aksionar té vetém APD-né dhe me objekt
veprimtarie koordinimin dhe administrimin e proceseve t€ lidhura me projektin e investimit strategjik
“Marina & Jahtet e Durrésit” etj. Sipas nenit 4 té ligjit, shoqgéria “Albanian Seaports Development
Company” sh.a. lidh marréveshjen e zhvillimit dhe kontratén pér transferimin e titullit t€ pronésisé
sipas tekstit t€ dokumenteve bashkélidhur kétij ligji, kurse Ministria e Infrastrukturés dhe Energjisé
lidh marréveshjen, “Pér Marinén e Durrésit”, sipas tekstit t€ dokumentit bashkélidhur kétij ligji.

13. Né vijim, me VKM-né nr. 115, daté 1.3.2023, Késhilli i Ministrave, né mbéshtetje té nenit 100
té Kushtetutés, neneve 3 dhe 5 té ligjit nr. 8744, daté 22.2.2001, “Pér transferimin e pronave té
paluajtshme publike té shtetit né njésité e qeverisjes vendore”, té ndryshuar, dhe nenit 2, pika 3, té
ligjit nr. 79/2022, ka vendosur transferimin né pronési té shogérisé “Albanian Seaports Development
Company” sh.a. t€ pronave té paluajtshme shtetérore, pjesé e FPPMIS-sé, pér zhvillimin dhe
realizimin e projektit investues strategjik “Marina & Jahtet e Durrésit”, me vendndodhje né zonén
kadastrale nr. 8514, Bashkia Durrés, sipas shtojcés 1 dhe planvendosjes qé i bashkélidhen kétij
vendimi dhe jané pjesé pérbérése t€ tij.

14. Me vendimin e datés 6.12.2022, Kolegji i Gjykatés ka vendosur kalimin e ¢éshtjes pér shqyrtim
paraprak né Mbledhjen e Gjyqtaréve, e cila, me vendimin e datés 20.12.2022, ka vendosur kalimin e
céshtjes pér shqyrtim né seancé plenare mbi bazé té dokumenteve.'

15. Né mbledhjen e datés 20.12.2022, Mbledhja e Gjyqtaréve mori né shqyrtim kérkesén pér
pezullimin e zbatimit t€ ligjit nr. 145/2020. Sipas nenit 45, pika 1, t€ ligjit nr. 8577/2000 Gjykata,
kryesisht ose me kérkesé té€ paléve, kur vleréson se zbatimi i ligjit ose aktit mund té sjellé pasoja qé
prekin interesa shtetéroré, shoqéroré ose t€ individéve, sipas rastit, me vendim té Mbledhjes sé
Gjyqgtaréve ose né seancé plenare urdhéron pezullimin e tij. Duke pasur parasysh pérmbajtjen e késaj
dispozite, si edhe referuar argumenteve té kérkuesit né mbéshtetje té kétij kérkimi, Mbledhja e
Gjyqgtaréve vendosi rrézimin e kérkesés pér pezullim si té pabazuar, pasi vlerésoi se kérkuesi nuk ka
arritur t€ provojé ardhjen e pasojave té rénda ose té pariparueshme nga pérmbajtja e aktit té

! Gjyqtarja Sonila Bejtja shprehu géndrimin pér kalimin e ¢éshtjes pér shqyrtim né seancé plenare publike.



kundérshtuar, cka pérbén edhe kriterin thelbésor pér té vendosur pezullimin e zbatimit té
dispozités/aktit té kundérshtuar.?

16. Me shkresén nr. 3 prot., daté 4.1.2023, Gjykata ka njoftuar palét pér kalimin e ¢éshtjes pér
shqyrtim né seancé plenare mbi bazé té¢ dokumenteve, duke u kérkuar njé opinion pér disa aspekte
specifike té ¢éshtjes, té cilat u vlerésuan té nevojshme pér zhvillimin sa mé té ploté té kétij gjykimi.
Mé konkretisht, Gjykata ka kérkuar nga palét qé té paraqesin paraprakisht vlerésimin e tyre pér sa i
pérket: i) juridiksionit té¢ Gjykatés, né véshtrim t€ nenit 131, pika 1, shkronja “a”, t¢ Kushtetutés, pér
t€ shqyrtuar pajtueshmériné me Kushtetutén ose me marréveshje té tjera ndérkombétare t€ ligjit
ratifikues té njé marréveshjeje ndérkombétare, si dhe kufijté e shqyrtimit té ¢éshtjes nga Gjykata; ii)
juridiksionit t€ Gjykatés, né véshtrim té nenit 131, pika 1, shkronja “b”, t€ Kushtetutés, pér té
shqyrtuar pajtueshmériné e Marréveshjes sé ratifikuar me ligjin nr. 145/2020, pas ratifikimit € saj; iii)
kategorizimit t&€ Marréveshjes sé ratifikuar me ligjin nr. 145/2020, sipas nenit 121, pika 1 ose pika 2, té
Kushtetutés, si dhe kriteret e kategorizimit té marréveshjeve sipas kétyre dispozitave.

17. Ndérkohé, me kérkesén e datés 9.2.2023, shoqata “Durrési Autokton” ka kérkuar té marré
pjesé né kété gjykim né cilésiné e personit té treté, duke pretenduar, né ményré t€ pérmbledhur, se
projekti i Portit té Durrésit éshté 1 pakonsultuar me banorét e Durrésit dhe se éshté kundérshtuar né
vijimési prej késaj shoqate. Sipas saj, duke gené se pér nga objekti i veprimtarisé térheq té drejta té
njéjta me kérkuesin, né pérputhje me nenin 134 té Kushtetutés dhe nenin 49 t€ ligjit nr. 8577,/2000
legjitimohet t€ marré pjesé né kété gjykim si palé e treté, duke u bashkuar me kérkuesin.

18. Né lidhje me kété kérkesé, me vendimin e datés 16.2.2023, Mbledhja e Gjyqtaréve, né kuptim
té nenit 39, pika 1, t€ ligjit nr. 8577/2000, vendosi rrézimin e saj si té pabazuar, pasi vlerésoi se
shoqata “Durrési Autokton” nuk ka paraqitur prova dhe nuk ka parashtruar argumente pér té
provuar interesin e saj té€ drejtpérdrejté, konkret dhe aktual né rezultatin e mosmarréveshjes objekt i
kétij gjykimi. Pér mé tepér, referuar objektit t€ gjykimit kushtetues t€ véné né lévizje nga subjekti
kushtetues njé e pesta e deputetéve té Kuvendit dhe shkaqgeve té parashtruara nga kérkuesi, si dhe
duke pasur parasysh objektin e veprimtarisé sé shoqatés “Durrési Autokton”, Mbledhja e Gjyqtaréve
vlerésoi se thirrja e saj pér t'u dégjuar si subjekt 1 interesuar nuk i shérben dhe nuk éshté né interes té
kétij gjykimi kushtetues.’

11
Pretendimet né Gjykatén Kushtetuese

19. Kérkuesi, jo mé pak se 1/5-ta e deputetéive té Kuvendit, ka parashtruar né ményré té
pérmbledhur se:

19.1 Pér pezullimin e zbatimit 16 ligjit nr. 145/2020:

Marréveshja e ratifikuar me ligjin nr. 145/2020 ka nisur té zbatohet, pasi pér rizhvillimin e Portit té
Durrésit éshté aplikuar statusi 1 investitorit strategjik me proceduré té veganté pér njé shoqéri té
pérzgjedhur nga geveria e Emirateve té Bashkuara, e cila do té investojé 2 miliardé euro pér ndértimin
e njé porti jahtesh dhe njé zone rezidenciale elitare, ku njé nga lehtésité do té jeté edhe vénia né
dispozicion e tokés prej 79 ha.

19.2 Pér juridiksionin e Gjykatés:

Né kuptim t€ nenit 131, pika 1, shkronjat “a” dhe “b”, té Kushtetutés, Shqipéria ka pranuar
kontrollin ex ante t€¢ marréveshjeve ndérkombétare, me géllim qé Kuvendi té mos lejojé ratifikimin e
atyre g€ bien ndesh me Kushtetutén. N¢é kushtet e papérgjegjshmérisé sé ekzekutivit éshté Gjykata qé
duhet té garantojé respektimin e shtetit ligjor, pasi ajo ka njé rol kryesor né procesin e anétarésimit né
Bashkimin Evropian (BE) dhe parashikimi i nenit 1 t€ MSA-sé pérbén bazé t€ mjaftueshme pér
deklarimin e njé ligji antikushtetues, pérfshiré ligjin ratifikues. Referuar nenit 121, pika 1, shkronja
“b”, té Kushtetutés, Gjykata nuk mund t€ shqyrtojé marréveshjen ndérkombétare pas ratifikimit, por
mund té béjé kontrollin abstrakt té ligjit ratifikues bazuar né shkronjén “a” té kétij neni dhe nése
konstaton se ai éshté antikushtetues, bie edhe veté marréveshja.

19.3 Pér themelin e céshtjes:

2 Gjyqtarja Sonila Bejtja votoi pér pranimin e kérkesés pér pezullimin e zbatimit té ligjit nr. 145/2020.
3 Gjyqtaret Marsida Xhaferllari dhe Sonila Bejtja votuan pér pranimin e kérkesés.



A) Pér ligiin nr. 145/ 2020 kérkuesi ka pretenduar se bie ndesh me:

19.3.1 Nenet 4 dhe 7 té Kushtetutés, pér shkak se nuk éshté pérfshiré kreu i shtetit edhe pse jemi para
njé marréveshjeje me karakter politik, pasi kemi té béjmé me integritet territorial, duke qgené se
bashképunimi éshté né fusha té ndryshme me impakt financiar dhe territorial. Fushat e pércaktuara
jané nevralgjike t€ ekonomisé dhe Marréveshja parashikon pérjashtimin nga rregullat e prokurimit
publik dhe t€ konkurrencés sé detyrueshme sipas MSA-sé¢ dhe kuadrit ligjor né fuqi, si dhe
konsolidimin e truallit 79 ha né favor té njé shoqérie qé deklarohet se do té investojé duke prekur
territorin e njé prej porteve mé té€ réndésishme né vend.

19.3.2 Qeveria e ka paraqitur si njé marréveshje jopolitike dhe né relacionin e ligjit dhe raportin e
komisionit parlamentar pérgjegjés thuhet se ajo éshté konceptuar si marréveshje kuadér pa implikime
financiare. Referuar relacionit t€¢ Komisionit pér Ekonominé dhe Financat té datés 2.12.2020, si bazé
kushtetuese €shté pércaktuar pika 1 e nenit 121, kurse referuar raportit t&¢ Komisionit pér Céshtjet
Ligjore, Administratén Publike dhe t€ Drejtat e Njeriut (Komisioni i Ligjeve) t& po asaj date, si bazé
kushtetuese éshté pércaktuar shkronja “¢” e pikés 1 té€ nenit 121. Pra, veté geveria dhe Kuvendi kané
pranuar se marréveshja éshté politike. Referuar tekstit té marréveshjes, relacionit shoqérues dhe
dokumenteve parlamentare ajo éshté njé marréveshje kuadér bashképunimi ekonomik, ku, né fakt,
nuk béhet e qarté se cilat jané detyrimet financiare dhe mund té ishte njé marréveshje né nivel
qeveritar, pér sa kohé qé e tillé ishte edhe marréveshja e miratuar me VKM-né nr. 949/2015. Por
qeveria, pér t'i dhéné fuqiné e njé marréveshjeje ndérkombétare me karakter politik dhe pér té
realizuar géllimet e saj, ndérkohé qé teksti binte ndesh me MSA-né, parashikoi hyrjen né fuqgi me
ratifikimin e saj né parlament.

19.3.3 Konventén e Vjenés, si dhe nenet 4, 7 dbe 122 té Kushtetutés, pasi jané shkelur procedurat e
nénshkrimit t&¢ Marréveshjes dhe ratifikimit t€ saj. Bazuar né parashikimet e ligjit nr. 43/2016, daté
21.42016, “Pér marréveshjet ndérkombétare né Republikén e Shqipérisé” (lgi nr. 43/2016),
procedura pér lidhjen e marréveshjes nuk éshté béré transparente né aktet parlamentare, qofté pér sa i
pérket llojit, nése €shté me negocim apo shkémbim notash, ményrés se si jané organizuar negociatat,
kush ka marré pjesé né delegacionin pér zhvillimin e tyre, miratimin né parim té marréveshjes dhe
ndryshimet e béra né vijim, apo edhe procedurat e ndjekura sipas kétij ligji. Referuar dokumenteve
parlamentare té€ publikuara né fagen zyrtare t€ Kuvendit, nuk kuptohet se cila ka qené ministria
kompetente né negocimin e termave té marréveshjes dhe as se kur éshté paraqitur prej saj
marréveshja e nénshkruar pér ratifikim. Késhilli i Ministrave nuk ka béré transparencé dhe nuk ka
informuar Kuvendin né kété drejtim. Gjithashtu, mungon mendimi i Ministrisé pér Evropén dhe
Punét e Jashtme (MEP]) dhe i Ministrisé sé Drejtésisé (MD), sikurse e kérkon shkronja “dh” e nenit
17 t€ ligjit nr. 43/2016, g€ éshté e detyrueshme.

19.3.4 Nenin 82, pika 1, t¢ Kushtetutés, pasi projektligii nuk éshté shogéruar me raportin qé pérligj
shpenzimet financiare pér zbatimin e tij. Né nenin 6 t€¢ Marréveshjes jané pércaktuar projektet ku do
té investohet, ndaj do té€ duhej té ishte pércaktuar lloji 1 projektit dhe fatura financiare pér zhvillimin e
tj. Né kété rast béhet fjalé pér vlera investimi té patenderuara né projekte té veprave publike me
réndési té vecanté edhe historike ku implikohen vlera financiare té larta, pér sa kohé vihet né
dispozicion proné publike. Sipas vendimit t€ KIS-it, né lidhje me projektin e Portit té€ Durrésit qeveria
ka vendosur qé investitori té€ pérjashtohet nga taksa e infrastrukturés dhe e strehimit social. Fakti qé
kjo Marréveshje do té implementohet me marréveshje t€ tjera specifike zbatimi pér secilin projekt,
tregon se ndikimi né buxhetin e shtetit jo vetém éshté 1 pashmangshém, por ményra si éshté vepruar,
pa njé studim paraprak lidhur me ndikimet né té ardhmen, investimet dhe dobishmériné, ngre alarmin
se ndikimi do té jeté shumé negativ.

B) Pér Marréveshjen kérkuesi ka pretenduar se bie ndesh me:

19.3.5 Identitetin kombétar, pasi parashikimet e saj jo vetém shmangin detyrimet pér konkurrim té
hapur dhe transparent, por cenojné edhe kété identitet, duke gené se Porti i Durrésit ka njé histori
3000-vjecare.

19.3.6 Parimin e shtetit t¢ sé drejtés dhe té signrisé juridike, pasi synohet hyrja né negociata me té
pérzgjedhurin e selektuar paraprakisht pér té tjetérsuar njé toké publike pér investim, ndérsa shteti
nuk ka parashikuar t€ marré asgjé né kémbim té dhénies sé pronés publike ose kur do e marré até.
Neni 6, pika 3, i Marréveshjes ka referuar né mashtrim té€ pérmbajtjes sé marréveshjes sé miratuar me



VKM-né nr. 949/2015, pasi neni 8 i késaj té€ fundit nuk ka né pérmbajtje pérjashtimin nga procedurat
konkurruese, tenderuese ose ndonjé proceduré tjetér t€ pércaktuar né legjislacionet e shteteve palé.
Duke garantuar lejimin e pérjashtimit nga kéto procedura, ¢do investitor i huaj nga Emiratet e
Bashkuara Arabe né té ardhmen mund té adresojé padi né arbitrazh bazuar né Konventén e ICSID-
s€, nése ky detyrim nuk respektohet nga pala shqiptare.

19.3.7 Parimin e barazisé para ligiit dhbe liriné e veprimtarisé ekonomifke, pasi né kundérshtim me nenin 17
té Kushtetutés éshté pércaktuar njé trajtim preferencial 1 shoqérive shtetérore ose private té
propozuara nga palét e Marréveshjes, pa njé proceduré konkurrimi t€ hapur dhe transparente.
Parashikimi né nenin 6, pika 2, pérbén kusht parakualifikues pér t€ marré pjesé né garé, duke e béré
procesin konkurrues selektiv, kurse pika 3 cenon kuadrin ligjor lidhur me prokurimet publike e
partneritetin publik privat, t€ pérafruara me direktivat e BE-sé né kuadér t¢ MSA-sé. Edhe pse
pércaktohen fushat e bashképunimit, nuk béhet me dije se si do té pérzgjidhet shoqgéria dhe pse nuk
do té keté garé t€ hapur pér pérzgjedhjen e personit fizik ose juridik me té cilin shteti do té negociojé
pér nénshkrimin e njé kontrate bashképunimi, ndérkohé qé legjislacioni pér prokurimin publik ose
pér partneritetin publik privat parashikon procedura jo diskriminuese dhe transparente konkurrimi
pérmes té cilave pérzgjidhet operatori qé ka ofertén mé té leverdishme.

19.3.8 Parashikimet ¢ MSA-sé, pasi Marréveshja nuk lejon njé proces konkurrimi t€ hapur midis
ofertave dhe t€ bazuar né transparencé. Referuar neneve 6 dhe 7 té saj qéllimi dhe synimi kané qené
miratimi 1 njé kuadri ligjor special ad-hoc, pa garé, pa konkurrencé, né mungesé transparence, duke i
njohur kéto privilegje vetém pér projektet e identifikuara nga palét né Marréveshje. Ajo pérjashton
garén, diskriminon duke favorizuar disa shoqéri né raport me té tjera, cenon konkurrencén,
transparencén, prokurimin publik dhe liberalizimin e kontratave publike, duke mos lejuar té€ marrin
pjesé né kéto projekte shoqgéri té komunitetit. MEP]-ja ose MD-ja nuk jané shprehur pér implikimet
qé do t€ sjellé Marréveshja né drejtim té zbatimit t€ MSA-sé dhe as relacioni i projektligjit ose raportet
e komisioneve té Kuvendit nuk shqyrtojné né detaje pérmbajtjen e neneve té saj, por vetém i
pérmendin ato.

20. Subjekti i interesuar, Presidenti, nuk ka paraqitur prapésime me shkrim, edhe pse éshté
njoftuar rregullisht nga Gjykata.

21. Subjekti i interesuar, Kuvendi, ka prapésuar si vijon:

21.1 Pér pezullimin e batimit té ligyit nr. 145/2020:

Matréveshja e ratifikuar me ligjin nr. 145/2020 nuk cenon interesa shtetéroré, shoqéroré ose
individualé dhe kérkuesi nuk argumenton se cilat jané pasojat e ardhura nga hytja e saj né fuqi prej mé
shumé se dy vjetésh dhe sa té rénda jané ato. Referimet e kérkuesit nuk kané té béjné me ligjin
ratifikues, por me veté Marréveshjen, e cila tashmé éshté ratifikuar dhe nuk éshté pjesé e kétij gjykimi.

21.2 Pér juridifesionin e Gjykatés:

Referuar nenit 131, pika 1, shkronja “a”, té¢ Kushtetutés, ligji ratifikues dhe Marréveshja nuk jané i
njéjti akt dhe nuk mund té béhen né asnjé moment njé akt i vetém. Marréveshja éshté akt i sé¢ drejtés
ndérkombétare, kurse ligji €shté instrumenti pérmes té cilit Kuvendi jep pélgimin pér té lidhur
Shqipériné né njé marréveshje ndérkombétare. Duke mos pasur asnjé pérmbajtje substanciale e duke
gené njé akt i dallueshém nga Marréveshja, pérjashtohet ¢do mundési e kontrollit substancial té
pajtueshmeérisé sé ligjit me Kushtetutén dhe marréveshjet ndérkombétare. Kontrolli nuk shtrihet mbi
formén dhe procedurén pér hyrjen né bisedime, negocimin dhe nénshkrimin e Marréveshjes, e cila
éshté njé fazé qé nuk rregullohet nga procedura parlamentare. As Kushtetuta, as ligji organik i
Gjykatés nuk parashikojné juridiksionin e saj pér kontrollin a posteriori (ex post) t€ marréveshjeve
ndérkombétare té ratifikuara. Kontrolli i pajtueshmérisé sé marréveshjeve ndérkombétare me
Kushtetutén mund té kryhet vetém para pérfundimit t€ procedurave té ratifikimit sipas nenit 131,
pika 1, shkronja “b”, té Kushtetutés. Edhe referuar nenit 180 té Kushtetutés, lejohet kontrolli «
posteriori (ex post) vetém 1 atyre marréveshjeve qé€ jané ratifikuar para hyrjes né fuqi té késaj Kushtetute.

21.3 Pér themelin e ¢céshtjes:

A) Per ligiin nr. 145/ 2020:

21.3.1 Né lidhje me kategorizimin e marréveshjeve sipas nenit 121 t€ Kushtetutés, Kuvendi, né
varési t€ réndésisé, mund té ratifikojé me ligj edhe marréveshje qé nuk parashikohen né pikén 1 té tij,
duke mos e 1éné kété vetém né vlerésimin e Késhillit té Ministrave, ¢ka pérputhet edhe me



parashikimin e nenit 1, pika 1, t€ Kushtetutés, sipas té cilit Shqipéria éshté republiké parlamentare.
Kriteret pér zbatimin e nenit 121, pika 2, t€¢ Kushtetutés jané kontrolli parlamentar mbi pushtetin
ckzekutiv, legjitimiteti demokratik i hyrjes né fuqi t€ marréveshjes ndérkombétare, réndésia e saj dhe
parimi i reciprocitetit. Marréveshja e ratifikuar me ligjin nr. 145/2020 ka karakter ekonomik dhe me
ratifikimin né Kuvend synon krijimin e bazés ligjore ndérmjet paléve, me qgéllim sigurimin e njé
bashképunimi ekonomik. Ajo éshté marréveshje kuadér dhe nuk ka efekte financiare, ndérkohé qé
¢do marréveshje tjetér qé do té negociohet dhe nénshkruhet mbi bazén e saj, do té trajtohet e
miratohet mé vete dhe do té pérmbajé, nése éshté rasti, edhe efektet financiare.

21.3.2 Pretendimi se procedura éshté né kundérshtim me nenet 4, 7 dhe 122 t& Kushtetutés dbe e paligishme né
kuptim 1¢ nenit 46 ¢ Konventés sé Vjenés dhe legiislacionit t¢ brendshém éshté i pabazuar. Pretendimet e
kérkuesit né kété drejtim nuk kané té béjné me antikushtetutshmériné e ligjit dhe nuk jané ngritur né
nivel kushtetues. Emiratet e Bashkuara, né pérputhje me nenin 8, pika 1, té ligjit nr. 43/2016, me
notén verbale nr. 2020/370784, daté 18.11.2020, kané paraqitur shprehjen e vullnetit pér té gené té
lidhur me marréveshje bashképunimi ekonomik me Shqipériné, bashké me draftmarréveshjen. Ky
komunikim, né pérputhje me nenin 8, pika 6, té ligjit nr. 43/2016, i éshté pércjellé zyrtarisht MFE-sé
népérmjet MEPJ-sé. Sipas nenit 9, pika 1, té ligjit, palét kané komunikuar me njéra-tjetrén duke
shkémbyer tekstet, komunikim i realizuar népérmjet MEP]-sé. Miratimi i tekstit t¢ Marréveshjes para
nénshkrimit ka vijuar pasi strukturat kompetente té t€ dyjave paléve kané dakordésuar tekstin. MEP]-
ja, népérmjet sistemit té e-akteve, ka dhéné mendim pér miratimin né parim t€ marréveshjes, ¢ka i ka
celur rrugén komunikimit pér detajet e nénshkrimit. Népérmjet ambasadés sé Republikés sé
Shqipérisé né Emiratet e Bashkuara jané shkémbyer né distancé tekstet pérfundimtare né alternatet
shqip dhe arabisht, si dhe emrat e zyrtaréve nénshkrues. M€ tej, né pérputhje me nenin 14 t€ ligjit nr.
43/2016, MEP]J-ja ka printuar marréveshjen dhe ka pérgatitur dosjen e palés shqiptare dhe ajo éshté
nénshkruar nga zyrtarét e autorizuar sipas nenit 6, pika 5, té ligjit nr. 43/2016 dhe nenit 7 té
Konventés sé Vjenés. Né pérputhje me nenin 24 té ligjit nr. 43/2016 marréveshja e nénshkruar éshté
depozituar né MEP]. Pala shqiptare, népérmjet ambasadés sé Republikés sé Shqipérisé né Emiratet e
Bashkuara, mé daté 8.2.2021 ka njoftuar palén tjetér pér pérfundimin e procedurave té brendshme
pér hyrjen né fuqi t€ marréveshjes. T¢€ njéjtin njoftim, népérmjet sé njéjtés rrugé, e ka pércjellé pala
tjetér mé daté 3.6.2021. Né vijim, MEP]-ja, né pérputhje me nenin 33, pika 3, t€ ligjit nr. 43/20106, ka
njoftuar Qendrén e Botimeve Zyrtare pér datén e hyrjes né fuqi té saj.

21.3.3 Procedura e ndjekur respekton né ményré rigoroze kriteret pér negocimin, nénshkrimin dhe
ratifikimin e Marréveshjes dhe argumentet e kérkuesit nuk jané ngritur né nivel kushtetues. Kuvendi e
ka ratifikuar Marréveshjen me ligjin nr. 145/2020, pér pasojé né kété rast vlejné parashikimet e nenit
8 t€ Konventés s¢ Vjenés. Edhe nése hipotetikisht do té pranohej se ka pasur ndonjé shkelje, ¢do lloj
parregullsie éshté rregulluar me ratifikimin e saj nga Kuvendi. Referimi né nenin 46 té Konventés sé
Vienés éshté 1 pavend, pasi kjo dispozité kérkon qé shkelja e pretenduar té jeté e qarté dhe té keté té
béjé me njé rregull té sé drejtés sé brendshme té njé réndésie thelbésore, ¢ka nuk éshté provuar né
rastin konkret.

B) Pér Marréveshjen:

21.3.4 Pretendimi pér cenimin e parimit ¢ shtetit 1 sé drejtés dbe 1¢ sigurisé juridike shté i pabazuar, pasi njé
pasaktési né referimin e njé norme ligjore nuk sjell shkelje, sidomos té nivelit kushtetues. Referimi qé
bén neni 6 i Marréveshjes éshté i drejté, pér sa kohé i shérben zbatimit efektiv té nenit 8 té
marréveshjes sé datés 15.10.2015 né lidhje me rastet e kompensimit pér démet ose humbjet e pésuara
sipas késaj dispozite. Marréveshja synon té vendosé njé kuadér ligjor pér zhvillimin e marrédhénieve
dypaléshe qé mbulojné fusha bashképunimi té pércaktuara bashkérisht, duke pérfshiré marréveshjen e
datés 15.10.2015. Kjo e fundit ka krijuar hapésirén e nevojshme pér rregullimin né ményré specifike
dhe té drejtpérdrejté té marrédhénies sé investimit me njé investitor té€ palés tjetér kontraktuese,
argument qé gjendet 1 bazuar né nenin 7 t&€ Marréveshjes. Argumentet e tjera té kérkuesit bazohen né
mospérputhshmériné e parashikimeve té Marréveshjes me relacionin shpjegues dhe raportin e
komisionit parlamentar pérgjegjés pér financat né drejtim té pércaktimit té efekteve financiare dhe
implikimeve buxhetore, té cilat nuk jané ngritur né nivel kushtetues.

21.3.5 Pretendimi pér shkeljen ¢ dispozitave t& MSA-sé éshté i pabazuar, pasi neni 74 1 saj 1 lejon Shqipérisé
qé gradualisht té lejojé shoqérité e komunitetit t€ marrin pjesé né procedura konkurruese pér



realizimin e projekteve té shpallura, si dhe u garanton njé trajtim jo mé pak té favorshém se ai i
shoqérive shqiptare. Edhe sikur hipotetikisht té pranohet se ka konflikt mes Marréveshjes dhe MSA-
s€, ajo €shté miratuar para hyrjes sé Shqipérisé né BE, ndaj nuk jané cenuar detyrimet ndérkombétare
té shtetit. Pérjashtimi 1 zbatimit t€ procedurave té prokurimit dhe tenderimit éshté njé vecori qé lind
nga natyra e Marréveshjes, e cila kérkon qé palét t€ marrin pérsipér zbatimin e saj népérmjet
institucioneve shtetérore ose subjekteve tregtare private, ndérkohé qé procedurat e pérzgjedhjes sé
subjekteve sipas rregullave té zakonshme té prokurimit ose tenderimit nuk garantojné né ¢do rast
pérzgjedhjen e subjektit pér realizimin e investimit dhe projektit sipas saj.

21.3.6 1 pabazuar éshté edhe pretendimi pér cenimin e parimit té barazgisé pérpara ligiit dhe lirisé sé
veprimtarisé ekonomike, pasi Marréveshja vepron si njé marréveshje kuadér qé mishéron déshirén dhe
angazhimin e dy shteteve pér té intensifikuar marrédhénien dhe bashképunimin ndérmjet tyre né
fusha t€ ndryshme. Nisma pér bashképunim éshté ndérmarré nga autoritetet e secilés palé dhe
Marréveshja éshté e kushtézuar me kritere investuese, qé do té€ detajohen né marréveshje té posagme.
Investimet do té€ béhen né pronésiné shtetérore né Shqipéri, né termat dhe kushtet e réna dakord nga
palét, sipas rregullimit qé do té béhet individualisht me marréveshje té veganté. Né kushtet kur
investuesi €shté njé autoritet 1 huaj, 1 cili investon fondet e veta publike, nuk mund té aplikohen
rregullat e pérgjithshme té prokurimit publik.

22. Subjekti i interesuar, Késhilli i Ministrave, ka prapésuar si vijon:

22.1 Pér pezullimin e Zbatimit té ligiit nr. 145/2020

Ligji nr. 145/2020 ka sjellé efekte juridike qé mé daté 24.1.2021, duke e béré Marréveshjen pjesé té
legjislacionit té brendshém, c¢ka éshté efekti i vetém juridik dhe ai nuk mund té krijojé pasoja té tjera
pér shtetin shqiptar. Kérkuesi nuk ka parashtruar argumente konkrete pér pasojat e démshme dhe té
pariparueshme, si dhe mundésiné e cenimit té interesave shoqéroré ose té individéve, por ka paraqitur
argumente t€ pérgjithshme, t€ pabazuara.

22.2 Pér juridiksionin e Gjykatés

Kontrolli kushtetues i Marréveshjes mund té realizohet vetém para ratifikimit t€ saj, pasi
jurisprudenca kushtetuese né ményré té qarté e ka ndaré ligjin ratifikues nga marréveshja
ndérkombétare, duke i cilésuar si dy akte juridike qé nuk vlerésohen sé bashku. Bazuar né nenin 131,
pika 1, shkronja “a”, té¢ Kushtetutés, Gjykata nuk mund té ushtrojé kontroll té zakonshém té
pajtueshmérisé sé ligjit ratifikues me Kushtetutén ose marréveshjet ndérkombétare, por vetém né
aspektet procedurale, sikurse mund té€ jeté vendimi i Kuvendit pér miratimin e ligjit ratifikues
(kuorumi, numri i votave). Kontrolli kushtetues i marréveshjeve ndérkombétare ushtrohet vetém «
priori (ex ante) dhe, si 1 tillé, krijon efekte t€ menjéhershme né procedurén qé zhvillon Kuvendi, duke e
pezulluar até dhe duke e béré t€ pamundur zhvillimin e saj nése Gjykata vendos papajtueshmériné me
Kushtetutén. Edhe sipas nenit 180, pika 2, t¢ Kushtetutés, Gjykatés i éshté njohur ushtrimi i
kontrollit a posteriori (ex post) vetém pér marréveshjet ndérkombétare té ratifikuara para datés
28.11.1998, proceduré e saktésuar edhe né nenin 53 t€ ligjit nr. 8577/2000.

22.3 Pér legjitimimin e kérkuesit

22.3.1 Kérkuesi nuk legjitimohet ratione temporis, pasi me ratifikimin e Marréveshjes humb e drejta e
subjekteve pér t'iu drejtuar Gjykatés. Ligji nr. 145/2020 ka hyré né fuqi mé 24.1.2021, kurse kérkesa
éshté paraqitur mé 11.11.2022, pra jashté afatit sipas nenit 131, pika 1, shkronja “b”, té Kushtetutés.

22.3.2 Né lidhje me legjitimimin ratione materiae, pretendimet e kérkuesit i referohen Marréveshjes,
e cila nuk mund t'1 nénshtrohet vlerésimit té kushtetutshmérisé pas ratifikimit nga Kuvendi. Pér mé
tepér, ato nuk jané té nivelit kushtetues, pasi kané té béjné me konflikte mes normave juridike, pér
zbatimin e t€ cilave vlejné parimet e pérgjithshme t€ sé drejtés.

22.4 Pér themelin e géshtjes:

A) Pér ligiin nr. 145/2020:

22.4.1 Neni 121 i Kushtetutés ka pércaktuar rastet kur ratifikimi dhe denoncimi i marréveshjeve
ndérkombétare béhet me ligj, ndérsa pika 2 e tij nuk vendos kritere qé¢ do té zbatohen né
vendimmartje, por i éshté léné né doré negocimit té paléve. Né nenin 9 t€ Marréveshjes éshté
pércaktuar hyrja né fuqi me ratifikimin nga Kuvendi, duke marré parasysh kriterin subjektiv, pra
vullnetin e paléve, dhe jo ndonjé nga kriteret objektive qé detyrojné zhvillimin e procedurés
ratifikuese nga ky organ. Ndaj Marréveshja kategorizohet si marréveshje ndérkombétare né kuadér té



nenit 121, pika 2, t€¢ Kushtetutés né lidhje me nenin 16 t€ ligjit nr. 43/2016. Pretendimi se
Marréveshja ka natyré politike éshté i pabazuar, pasi sipas nenit 6, pika 3, shkronja “b”, té ligjit nr.
43/2016, kur matréveshja qé negociohet dhe nénshkruhet éshté né emér té Késhillit t¢ Ministrave,
plotfuqia 1éshohet nga ministri 1 MEP]-sé, pas autorizimit t¢ dhéné nga Kryeministri, ndérkohé qé
autorizimi 1 Presidentit kérkohet kur marréveshja nénshkruhet né emér té Republikés sé Shqipérisé,
sipas nenit 5, pika 2, té ligjit nr. 43/2016, qé nuk &shté rasti konkret. Veprimet e ndérmarra nga
Kryeministri jané né pérputhje me detyrimet kushtetuese dhe ligjore. Késhilli i Ministrave e ka
dérguar Marréveshjen pér ratifikim né Kuvend pasi paraprakisht e ka miratuar né mbledhjen e datés
25.11.2020, proceduré qé siguron zbatimin e parimit té ndarjes dhe balancimit té pushteteve, pasi u
jep mundésiné deputetéve té shprehen me voté ose ta dérgojné até né Gjykaté pér kontroll para
ratifikimit.

22.4.2 N lidhje me procedurén e ratifikimit, propozimi éshté béré nga Emiratet e Bashkuara Arabe, qé,
népérmjet Ambasadés sé Republikés sé Shqipérisé ka pércjellé me noté verbale tekstin e marréveshjes
qé do té negociohej, né pérputhje me nenin 8, pika 1, t€ ligjit nr. 43/2016. Ky komunikim i éshté
pércjellé zyrtarisht MEP]-sé, dhe sipas nenit 9, pika 1, t€ ligjit nr. 43/2016, palét kané negociuar né
distancé duke shkémbyer tekstet. Miratimi né parim i ka hapur rrugén komunikimit pér detajet e
nénshkrimit dhe zyrtarét nénshkrues, dhe ajo éshté nénshkruar sipas nenit 7 t€ Konventés sé¢ Vjenés
dhe nenit 6, pika 5, t€ ligjit nr. 43/2016. Marréveshja e nénshkruar éshté depozituar né MEP], sipas
nenit 24 t€ ligjit nr. 43/2016 dhe palét kané njoftuar njéra-fetrén pér pérfundimin e procedurave té
brendshme pér hyrjen né fuqi, ku marrja e njoftimit té¢ dyté shénon datén e hyrjes né fuqi. Kérkuesi
ka pérdorur si referencé fagen zyrtare t€¢ Kuvendit, ku béhet publikimi i dokumenteve té procedurés
parlamentare, me qéllim rritjen e transparencés dhe informimit té publikut, ndérkohé qé deputetét
kérkues, edhe pse kané té drejté té kérkojné dokumente shtesé, nuk e kané béré kété as para
ratifikimit t&€ Marréveshjes, as pas saj. Mendimet e té€ dyja ministrive nuk jané pjesé¢ e dokumentacionit
qé publikohet né fagen zyrtare té¢ Kuvendit, por jané dokumente shoqéruese té projektligjit, té cilat 1
dorézohen deputetéve para se té votojné. MEPJ-ja dhe MD-ja kané zbatuar detyrimin e tyre ligjor pér
dhénien e mendimit, ku kané shprehur dakordésiné pér miratimin dhe nuk kané pasur asnjé vérejtje
pér pérmbajtjen e Marréveshjes.

22.4.3 Né lidhje me pretendimin pér cenimin e nenit 82, pika 1, té Kushtetutés, kané kaluar afro 2 viet nga
miratimi i ligjit ratifikues dhe fillimi i zbatimit t€ Marréveshjes, dhe né buxhetin e shtetit pér vitet
2021 dhe 2022 nuk éshté parashikuar asnjé implikim financiar i lidhur me to. Pér ¢do projekt té
ardhshém do té krijohen akte té tjera juridike, qé, né varési té situatave, mund té kené edhe implikime
financiare, pér té cilat, né ¢do rast, do té vendosin institucionet e shtetit shqiptar.

B) Pér Marréveshjen:

22.4.4 Pretendimet pér cenimin e parimit 1¢ shtetit 1¢ s¢ drejtés dhe té signrisé juridife vijné si pasojé e
moskuptimit ose kegkuptimit té géllimshém té Marréveshjes, e cila nuk pércakton asnjé pérfitues, por
identifikon disa projekte qé vlerésohen strategjike pér té dyja palét lidhur me synimet e tyre pér
bashképunim ekonomik. Kéto projekte jané objekt 1 negociatave mes paléve dhe shteti nuk éshté i
detyruar té pranojé realizimin e ndonjérit prej tyre, nése kjo nuk pérbén interes pér té. Pretendimet
pér referencén e gabuar té nenit 8 t€ marréveshjes sé vitit 2015 jané té€ paqarta dhe t€ pabazuara, pasi
kjo dispozité nuk éshté pérdorur si referencé lejuese, por éshté njé referencé mbrojtése pér investimet
qé do té€ mund té realizohen.

22.4.5 Pretendimet pér shkeljen e dispozitave t¢ MSA-s¢ nuk jané ngritur né nivel kushtetues, pasi
vlerésimi i ligjit nr. 145/2020 mund té béhet vetém né aspektin procedural, duke gené ligj ratifikues,
pra me karakter individual dhe jo ligj i zakonshém. Gjykata nuk mund té kontrollojé pajtueshmériné e
Marréveshjes me njé marréveshje tjetér ndérkombétare, si¢ éshté MSA-ja, qé pér nga hierarkia do té
gjendet né té njéjtin nivel pas ratifikimit, sipas nenit 122 té¢ Kushtetutés, edhe sikur ky pretendim té
ishte paraqitur para ratifikimit.

22.4.6 Marréveshja ka dispozita drejtpérdrejt t€ vetézbatueshme, si dhe nga ato qé pér zbatimin
kérkojné ndérmarrjen e hapave té tjeré. Edhe legjislacioni i brendshém parashikon miratimin me ligj
té kontratave pérfundimtare me investitorét strategjiké, té ciléve KIS-i u ka dhéné statusin
“Investim/investitor strategjik, proceduré e vecanté”. Ligji nt. 55/2015 éshté njé garé e hapur pa limit
kohe, por me kritere té rrepta e proceduré té mirépércaktuar dhe ofron mundési pér investitorét e



huaj dhe vendas, qé kané propozime ambicioze dhe me ndikim, qé té béjné propozimet e tyre prané
AIDA-s. Edhe /ex specialis (nenet 6 dhe 35, té ligjit nr. 93/2015, “Pér turizmin”) parashikon miratimin
me ligj té kontratave t€ investimeve né té njéjtén linjé me ligjin pér investimet strategjike. Po késhtu,
ligji pér prokurimin publik né nenin 8, pika 1, parashikon se nuk zbatohet pér kontrata publike dhe
konkurse projektimi, té cilat autoriteti ose enti kontraktor éshté i detyruar t’i japé ose organizojé né
pérputhje me procedura prokurimi té ndryshme nga ato qé pércaktohen né kété ligj. Kéto
parashikime jané né pérputhje me nenin 9 t€ direktivés nr. 2014/24 dhe nenet 70 dhe 74 t€ MSA-sé.

22.4.7 Né lidhje me pretendimin pér cenimin e parimit 1¢ barazisé para ligiit dbe lirisé s¢ veprimtarisé
ekonomike, kérkuesi 1 referohet njé akti juridik qé nuk mund t1 nénshtrohet vlerésimit té
kushtetutshmérisé. Kéto pretendime, pér sa kohé qé nuk jané paraqitur para se Kuvendi té miratonte
ligjin nr. 145/2020, nuk mund t€ vlerésohen nga Gjykata. Pér zbatimin e Mattréveshjes do té aplikohet
legjislacioni shqiptar né fuqj, i cili éshté né pérputhje me MSA-né dhe direktivat e BE-sé.

111
Vlerésimi i Gjykatés Kushtetuese

A. Pér juridiksionin e Gjykatés

23. Kérkuesi ka parashtruar se, né kuptim té nenit 131, pika 1, shkronjat “a” dhe “b”, té
Kushtetutés, éshté pranuar kontrolli kushtetues ex ante 1 marréveshjeve ndérkombétare, me géllim qé
Kuvendi té mos lejojé ratifikimin e atyre qé bien ndesh me Kushtetutén. Megjithaté, né kushtet e
papérgjegjshmérisé sé ekzekutivit, éshté Gjykata qé duhet té garantojé respektimin e shtetit ligjor, pasi
ajo ka njé rol kryesor né procesin e anétarésimit né BE dhe parashikimi i nenit 1 t€ MSA-sé pérbén
bazé t€é mjaftueshme pér deklarimin e njé ligji antikushtetues, pérfshiré ligjin ratifikues. Referuar
shkronjés “b” té pikés 1 té€ nenit 131 té Kushtetutés, Gjykata nuk mund té shqyrtojé marréveshjen
ndérkombétare pas ratifikimit, por ajo mund té béjé kontrollin abstrakt té ligjit ratifikues, bazuar né
shkronjén “a” té kétij neni dhe né rast se konstaton se ai éshté antikushtetues, bie edhe veté
marréveshja. Ky géndrim gjen mbéshtetje edhe né diskutimet né Komisionin Parlamentar pér
hartimin e projektkushtetutés, si dhe doktrinén kushtetuese.

24. Subjekti i interesuar, Kuvendi, ka prapésuar se referuar nenit 131, pika 1, shkronja “a”, té
Kushtetutés, ligji ratifikues dhe Marréveshja nuk jané i njéjti akt dhe nuk mund té€ béhen né asnjé
moment njé akt 1 vetém. Marréveshja éshté akt i sé drejtés ndérkombétare, kurse ligji éshté
instrumenti pérmes t€ cilit Kuvendi jep pélgimin pér t€ lidhur Shqipériné né njé marréveshje
ndérkombétare. Duke mos pasur asnjé pérmbajtje substanciale e duke qené njé akt i dallueshém nga
Marréveshja, pérjashtohet ¢do mundési e kontrollit substancial t€ pajtueshmérisé sé ligjit me
Kushtetutén dhe marréveshjet ndérkombétare. As Kushtetuta, as ligji organik i Gjykatés nuk
parashikojné juridiksionin e saj pér kontrollin a posteriori (ex post) t&€ marréveshjeve ndérkombétare
té ratifikuara, por kontrolli 1 pajtueshmérisé sé¢ marréveshjeve ndérkombétare me Kushtetutén mund
té kryhet vetém para pérfundimit té€ procedurave té ratifikimit, sipas nenit 131, pika 1, shkronja “b”,
té Kushtetutés. Sipas tij, edhe referuar nenit 180 té Kushtetutés, lejohet kontrolli a posteriori (ex post)
vetém i atyre marréveshjeve qé jané ratifikuar para hyrjes né fuqi té késaj Kushtetute.

25. Sipas subjektit té interesuar, Késhillit t&€ Ministrave, kontrolli kushtetues i marréveshjeve
ndérkombétare mund té realizohet vetém para ratifikimit té tyre, pasi jurisprudenca kushtetuese né
ményré té€ qarté ka ndaré ligjin ratifikues nga marréveshja ndérkombétare, duke i cilésuar si dy akte
juridike qé nuk vlerésohen sé bashku. Bazuar né nenin 131, pika 1, shkronja “a”, t€¢ Kushtetutés,
Gjykata nuk mund té ushtrojé kontroll té zakonshém té pajtueshmérisé sé ligjit ratifikues me
Kushtetutén ose marréveshjet ndérkombétare, por vetém né aspektet procedurale, sikurse mund té
jeté vendimi i Kuvendit pér miratimin e ligjit ratifikues (kuorumi, numri i votave). Kontrolli
kushtetues i marréveshjes ndérkombétare ushtrohet vetém a priori (ex ante) dhe, si i tillé, krijon
efekte té menjéhershme né procedurén qé zhvillon Kuvendi, duke e pezulluar até dhe duke e béré té
pamundur zhvillimin e saj nése Gjykata vendos papajtueshmériné me Kushtetutén. Edhe sipas nenit
180, pika 2, té¢ Kushtetutés, Gjykatés 1 éshté njohur ushtrimi 1 kontrollit a posteriori (ex post) vetém
pér marréveshjet ndérkombétare té ratifikuara para datés 28.11.1998, proceduré e saktésuar edhe né
nenin 53 t€ ligjit nr. 8577/2000.



26. Referuar objektit té kérkesés né shqyrtim dhe pretendimeve té parashtruara nga kérkuesi,
Gjykata vleréson se ato kané té béjné me procedurén e zhvilluar gjaté negocimit té€ Marréveshjes nga
Késhilli i Ministrave dhe até té miratimit nga Kuvendi, si edhe me veté pérmbajtjen e saj. Né kété
drejtim, si dhe referuar prapésimeve t€ subjekteve té interesuara qé kané ngritur céshtjen e
juridiksionit kushtetues, éshté e nevojshme té konkludohet nése Gjykata éshté kompetente né bazé té
Kushtetutés pér shqyrtimin e kétyre pretendimeve né kété fazé té procesit.

27. Né lidhje me juridiksionin e saj Gjykata ka pohuar se ai e merr pércaktimin e natyrés dhe
kufijve té tij drejtpérdrejt nga neni 124 i Kushtetutés, sipas té cilit: “1. Gjykata Kushtetuese zgjidh
mosmarréveshjet kushtetuese dhe bén interpretimin pérfundimtar té saj. 2. Gjykata Kushtetuese i
nénshtrohet vetém Kushtetutés.”. Kjo dispozité kushtetuese pércakton funksionin themelor té
Gjykatés, qé lidhet me dhénien e drejtésisé kushtetuese népérmjet interpretimit pérfundimtar té
normés kushtetuese (shih vendimet nr. 38, daté 9.12.2022; nr. 36, daté 4.11.2021 té Gjykatés
Kushtetuese).

28. Neni 131, pika 1, shkronjat “a” dhe “c”, t€ Kushtetutés kané pércaktuar kompetencén e
Gjykatés pér té vendosur pér pajtueshmériné e ligjit dhe té akteve normative té organeve gendrore e
vendore me Kushtetutén dhe me marréveshjet ndérkombétare té ratifikuara. Nga ana tjetér, sipas
nenit 5 té Kushtetutés, Republika e Shqipérisé zbaton té drejtén ndérkombétare té detyrueshme pér
té, kurse sipas nenit 122 t€ Kushtetutés, ¢do marréveshje ndérkombétare e ratifikuar pérbén pjesé té
sistemit t€ brendshém juridik pasi botohet né Fletoren Zyrtare dhe ajo zbatohet né ményré té
drejtpérdrejté, pérveg rasteve kur nuk éshté e vetézbatueshme dhe zbatimi kérkon nxjertjen e njé ligji.
Né nenin 121 t€ Kushtetutés jané parashikuar rastet né té cilat ratifikimi dhe denoncimi i
marréveshjeve ndérkombétare béhet me ligj, por duke njohur té drejtén e Kuvendit qé té ratifikojé
edhe marréveshje té tjera qé nuk listohen né ményré té shprehur né kété dispozité. Neni 122, pika 2,
parashikon se njé marréveshje ndérkombétare e ratifikuar me ligj ka epérsi mbi ligjet e vendit qé nuk
pajtohen me té dhe né piramidén e akteve normative, sipas nenit 116 té Kushtetutés, qé pércakton
marrédhéniet midis normave juridike né bazé té raportit t&¢ mbi/nénvendosjes sé tyre, marréveshjet
ndérkombétare té ratifikuara jané radhitur né hierarkiné e akteve normative nén Kushtetutén, por mbi
ligjet dhe aktet e tjera normative.

29. Gjykata véren se renditja dhe klasifikimi i marréveshjeve ndérkombétare pércaktohet nga
Kushtetuta, e cila rregullon edhe raportin ndérmjet sé drejtés ndérkombétare dhe asaj kombétare. Né
kété kuptim, né rendin toné juridik marréveshjet ndérkombétare té ratifikuara nga Kuvendi, jo vetém
g€ nuk jané té renditura né t€ njéjtin nivel me ligjet, por ato jané pércaktuar nga kushtetutébérési edhe
si kritere té kontrollit kushtetues té ligjeve dhe akteve té tjera normative. Duke pasur parasysh se
efektiviteti dhe zbatueshméria e sé drejtés ndérkombétare né rendin e brendshém pércaktohet nga
veté Kushtetuta, né rastet kur njé marréveshje ndérkombétare kérkon ndérhyrjen nga Kuvendi
népérmjet njé ligji me géllim bérjen e saj efektive sipas nenit 122 té Kushtetutés, njé gjé e tillé u jep
marréveshjeve ndérkombétare té ratifikuara me ligj pérparési mbi ligjet e zakonshme. Pér rrjedhojé,
nése njé ligj 1 zakonshém do té bjeré ndesh me njé marréveshje ndérkombétare té ratifikuar me ligj,
do té konsiderohet se cenohet parimi i hierarkisé sé normave.

30. Pér sa mé sipér, rezulton se Kushtetuta ka zgjedhur konceptin monist né marrédhéniet mes sé
drejtés kombétare dhe asaj ndérkombétare. Me fjalé té tjera, dispozitat kushtetuese kané pércaktuar
njé€ hierarki t€ normave juridike, té detyrueshme pér t'u zbatuar nga gjykatat dhe organet e tjera, sipas
s¢ cilés marréveshjet ndérkombétare té ratifikuara me ligj béhen pjesé e rendit té€ brendshém juridik
dhe kané epérsi né krahasim me ligjet e zakonshme. Referuar kétij koncepti, normat e marréveshjes
ndérkombétare nuk inkorporohen né tekstin e aktit juridik ratifikues né substancé, me qéllim
transferimin e tyre né rendin e brendshém. Ligji ratifikues, si rregull, sikurse dhe né rastin konkret,
pérmban vetém njé nen, ku shprehet pér marréveshjen qé ratifikon dhe hyrjen e saj né fuqi, ndérkohé
qé teksti 1 marréveshjes 1 bashkélidhet dhe béhet pjesé pérbérése e tij. Pér rrjedhojé, statusi i
marréveshjes ndérkombétare té ratifikuar nuk barazohet me até té aktit juridik qé 1 jep asaj efektivitet
né rendin e brendshém ligjor. Ky akt juridik nuk parashikohet t€ ushtrohet né ¢do rast qé shteti
shqiptar vendos té hyjé né marrédhénie ndérkombétare, por vetém né rastet e pércaktuara nga pikat 1
dhe 2 t€ nenit 121 t€ Kushtetutés, pra né varési té natyrés s¢ marréveshjes ose kur e vleréson veté
Kuvendi.



31. Né kuadér té procesit parlamentar qé ¢on né miratimin e ligjit ratifikues, subjektet politike té
pérfagésuara né Kuvend (sidomos pakica parlamentare) jo vetém qé ushtrojné pérgjegjésiné
kushtetuese t€ kontrollit té kushtetutshmérisé sé marréveshjes ndérkombétare qé propozohet té
ratifikohet, por, duke u njohur né detaj me brendiné e marréveshjes, ato mund té arrijné né
pérfundimin se ajo (marréveshja) bie ndesh me Kushtetutén dhe késisoj mund té ndérmarrin nismén
pér fillimin e kontrollit paraprak (ex ante) té kushtetutshmérisé sé marréveshjes ndérkombétare dhe té
kérkojné nga Gijykata qé té verifikojé ¢do dyshim né lidhje me pajtueshmériné e saj me parimet
kushtetuese ose t€ drejtat e lirité themelore té njeriut.

32. Duke pasur parasysh sa mé sipér, pér sa kohé qé marréveshjet ndérkombeétare té ratifikuara pér
nga renditja e tyre né sistemin e brendshém ligjor nuk barazohen me ligjet e zakonshme, pér rrjedhojé
edhe veté ligji ratifikues éshté njé akt juridik i mévetshém. Né njé interpretim a contrario, nése do té
pranohej se marréveshja ndérkombétare dhe ligji ratifikues jané i njéjti akt juridik, njé qgasje e tillé do
té bénte té€ humbte kuptimin parashikimi kushtetues qé lejon kontrollin e pajtueshmérisé sé ligjeve me
marréveshjet ndérkombétare.

A.1 Pér Marréveshjen ndérkombétare

33. Gjykata vleréson té nevojshme té theksojé paraprakisht se né pércaktimin e juridiksionit té saj
né céshtje té caktuara, ajo bazohet né: 1) pérmbajtjen e dispozitave kushtetuese; ii) jurisprudencén
kushtetuese relevante, né interpretim dhe zbérthim té tyre.

34. Pér sa 1 pérket pérmbajtjes sé normave kushtetuese, né lidhje me kontrollin kushtetues té
marréveshjeve ndérkombétare, Gjykata véren se dy jané rastet pér té cilat Kushtetuta ka parashikuar
né ményré té shprehur juridiksionin kushtetues né kété drejtim. Rasti i paré i referohet atij té
parashikuar nga neni 131, pika 1, shkronja “b”, i Kushtetutés, qé parashikon kompetencén e Gjykatés
pér kontrollin e kushtetutshmérisé sé marréveshjeve ndérkombétare para ratifikimit té tyre. Rasti i
dyté, i parashikuar nga neni 180, pika 2, i Kushtetutés, lejon kontrollin e pajtueshmérisé me
Kushtetutén té marréveshjeve ndérkombétare té ratifikuara nga Republika e Shqipérisé para hyrjes né
fuqi té késaj Kushtetute, duke pércaktuar se Késhilli i Ministrave i paraget Gjykatés marréveshjet
ndérkombétare té cilat pérmbajné dispozita qé bien né kundérshtim me kété Kushtetuté. Kjo
dispozité kushtetuese me natyré kalimtare ka rregulluar momentin e kalimit nga njé sistem né njé
tjetér, duke parashikuar ményrén e zbatimit té dispozitave té reja né lidhje me situatat faktike ose
marrédhéniet ekzistuese. Pikérisht, njé rregullim i tillé kushtetues evidenton qarté se pér sa u pérket
kufijve té kontrollit kushtetues té€ marréveshjeve ndérkombétare, njé kontroll paraprak i pérgjithshém
(ex ante), q¢ vihet né lévizje nga subjektet e pércaktuara dhe vetém para ratifikimit té tyre, mbetet njé
¢éshtje thelbésore e juridiksionit té€ Gjykatés (shih Debati Kushtetues, Véllimi II, faget 19-21).

35. Gjykata vleréson se kontrolli i kushtetutshmérisé sé marréveshjeve ndérkombétare para
ratifikimit t€ tyre, midis té tjerash, synon té garantojé seriozitetin e shtetit né marrédhéniet
ndérkombétare né linjé me parimin themelor t€ sé drejtés ndérkombétare pacta sunt servanda. Ky
parim i sé drejtés ndérkombétare publike, i kodifikuar né Konventén e Vijenés, éshté njé gur themeli
né rendin ligjor ndérkombétar, qé synon t’u japé siguri juridike shteteve dhe subjekteve té tjera té
pérfshira né marrédhénie ndérkombétare se marréveshjet e arritura do té respektohen. Gjykata
thekson se Konventa e Vjenés pércakton dy kritere kryesore né sferén e zbatimit té traktateve
ndérkombétare, parimin e pacta sunt servanda (neni 26), sipas té cilit ¢do traktat né fuqi éshté detyrues
pér palét dhe duhet té kryhet prej tyre né mirébesim, dhe parimin se njé palé nuk mund té pérdoré
dispozitat e sé drejtés sé brendshme si justifikim pér pamundésiné e tij pér té zbatuar njé traktat (neni
27).

36. Gjykata nuk ka shqyrtuar mé paré kérkesa me objekt kontrollin e kushtetutshmérisé sé
marréveshjeve ndérkombétare pas ratifikimit t€ tyre nga Kuvendi. Pérkundrazi, né kuptim té
shkronjés “b” t€ pikés 1 t€ nenit 131 té Kushtetutés, Gjykata véren se ajo éshté véné mé paré né
lévizje pér kontrollin e kushtetutshmérisé sé marréveshjeve ndérkombétare para ratifikimit nga
Kuvendi, si¢ ka gené rasti i kontrollit té pajtueshmérisé me Kushtetutén t€ “Statutit t&¢ Romés” pér
Gjykatén Ndérkombétare Penale (shih vendimin nr. 186, daté 23.9.2002 té Gjykatés Kushtetuese) ose
té marréveshjes ndérmjet Republikés sé Shqipérisé dhe Republikés sé¢ Greqisé, “Pér delimitimin e
zonave t€ tyre pérkatése, té shelfit kontinental dhe zonave té tjera detare qé u pérkasin né bazé té sé
drejtés ndérkombétare” (shih vendimin nr. 15, daté 15.4.2010 té Gjykatés Kushtetuese). Sipas



jurisprudencés kushtetuese, vetém kontrolli paraprak i marréveshjes ndérkombétare nuk cenon
Konventén e Vjenés, pasi ky kontroll realizohet para se ajo té ratifikohet nga Kuvendi, sipas nenit 121
té Kushtetutés, né pérputhje me té drejtén e brendshme shqiptare. Pér rrjedhojé, né kéto raste nuk
kemi té béjmé me shmangie nga detyrimet qé vijné si pasojé e lidhjes sé njé marréveshjeje
ndérkombétare né pérputhje me rregullat e gjithépranuara té sé drejtés ndérkombétare publike dhe né
vecanti t€ parimit pacta sunt servanta (shih vendimin nr. 15, daté 15.4.2010 té Gjykatés Kushtetuese).

37. Gjykata véren se nuk ka asnjé dispozité tjetér kushtetuese qé té pércaktojé kompetencén e saj
pér kontrollin e marréveshjeve ndérkombétare me Kushtetutén, pérvec shkronjés “b” té pikés 1 té
nenit 131 té Kushtetutés. Sipas nenit 124, pika 2, té¢ Kushtetutés, Gjykata i nénshtrohet vetém késaj té
fundit dhe pérderisa njé kompetencé e tillé nuk éshté parashikuar shprehimisht né Kushtetuté, nuk
mund t€ ushtrohet prej saj. Gjykata rithekson se kompetencat e saj nuk mund té ndryshohen, té
ngushtohen ose t€ zgjerohen, pérvecse me ligj kushtetues (shib vendimet nr. 36, daté 4.11.2021; nr. 212,
daté 29.10.2002; nr. 34, daté 24.9.1996 té Gjykatés Kushtetuese). Pér rrjedhojé, Gjykata vleréson se né
juridiksionin kushtetues, né kuptim té nenit 131, pika 1, shkronja “b”, t&¢ Kushtetutés, pérfshihet
kontrolli kushtetues i marréveshjeve ndérkombétare vetém para ratifikimit t€ tyre me ligj nga
Kuvendi. Pér sa mé sipér, Gjykata arrin né pérfundimin se dispozitat kushtetuese nuk i njohin asaj né
ményré t€ shprehur dhe té drejtpérdrejté kompetencén pér té vendosur pér kushtetutshmériné e
marréveshjeve ndérkombétare pas ratifikimit dhe pasi ato béhen pjesé e rendit t€ brendshém juridik.

38. Né kété kuptim, pér sa kohé qé né momentin e paraqitjes s¢ késaj kérkese kushtetuese kishte
hyté né fuqi ligji ratifikues nr. 145/2020, Gjykata vleréson se ky éshté njé fakt juridik qé¢ pamundéson
kontrollin kushtetues té Marréveshjes sipas nenit 131, pika 1, shkronja “b”, té Kushtetutés. Duke iu
referuar mé tej edhe pérmbajtjes sé dispozitave té ligjit nr. 8577/2000, né pjesén qé rregullon
procedurat e gjykimit kushtetues, konstatohet se si procedura té gjykimit kushtetues ai ka parashikuar
vetém ato g€ kané t€ béjné me pajtueshmériné e marréveshjeve ndérkombétare me Kushtetutén para
ratifikimit, duke pércaktuar subjektet qé véné né lévizje Gjykatén, afatet e shqyrtimit dhe
vendimmarrjen e saj (nenet 52 dhe 52/a). Kurse né nenin 53 té kédj ligji gjen reflektim i njéjt
parashikim 1 nenit 180 té Kushtetutés, sipas té cilit lejohet kontrolli ex posz vetém 1 atyre
marréveshjeve ndérkombétare té ratifikuara para hyrjes né fuqi t€ Kushtetutés, duke pércaktuar si
subjekt qé mund té vinte né 1évizje kété proces Késhillin e Ministrave.

39. Gjykata rithekson se gjaté procedurés parlamentare, deputetét, ashtu si edhe ¢do subjekt tjetér
kushtetues qé 1 njihet e drejta e nismés pér fillimin e kontrollit paraprak té marréveshjeve
ndérkombétare sipas nenit 134 té Kushtetutés dhe nenit 52, pika 2, té ligjit nr. 8577/2000, kané té
gjitha mundésité qé té€ véné né lévizje Gjykatén pér ushtrimin e juridiksionit té saj kushtetues sipas
nenit 131, pika 1, shkronja “b”, t€ Kushtetutés. Gjykata konstaton se ekzistojné mekanizmat e duhur
politiké dhe juridiké pér té garantuar shtetin e sé drejtés. Kéto mekanizma mund dhe duhet té
ushtrohen, duke respektuar parimin e ndarjes dhe balancimit té pushteteve. Mospérdorimi i tyre né
ményrén dhe kohén e duhur nuk mund té pérbéjé shkak pér zgjerimin e juridiksionit t€ Gjykatés né
lidhje me kontrollin e kushtetutshmérisé sé marréveshjes ndérkombétare té ratifikuar tashmé, me
argumentin e rolit té saj si garantuese e shtetit ligjor nga papérgjegjshméria e ekzekutivit. Pér
rrjedhojé, argumenti i kérkuesit, mbi t€ cilin ai kérkon ushtrimin e juridiksionit kushtetues pas
ratifikimit té€ Marréveshjes, né rastin konkret nuk gjen mbéshtetje kushtetuese.

40. Pér sa mé sipér, né kuptim té nenit 131, pika 1, shkronja “a”, té¢ Kushtetutés, qé pérbén edhe
bazén ligjore té pércaktuar nga veté kérkuesi né mbéshtetje té késaj kérkese, ¢éshtja e kontrollit té
kushtetutshmérisé sé marréveshjeve ndérkombétare pas ratifikimit t€ tyre nuk pérfshihet né kategorité
e ¢éshtjeve pér té cilat Gjykata ka juridiksion pér té vendosur. Pér rrjedhojé, Gjykata vleréson se
pretendimet e kérkuesit qé kané té€ béjné me pérmbajtjen e Marréveshjes, pérkatésisht ato né lidhje
me cenimin e: i) identitetit kombétar, pér shkak té historisé 3000-vjegare té Portit t€ Durrésit; ii)
parimit t€ shtetit t€ sé drejtés dhe té sigurisé juridike, pasi synohet hyrja né negociata me té
pérzgjedhurin e selektuar paraprakisht pér té tjetérsuar njé toké publike pér investim; iii) parimit té
barazisé para ligjit dhe lirisé sé€ veprimtarisé ekonomike, pasi, né kundérshtim me nenin 17 té
Kushtetutés, éshté pércaktuar njé trajtim preferencial i shoqgérive shtetérore ose private t€ propozuara
nga palét e Marréveshjes, pa njé proceduré konkurrimi t€ hapur dhe transparente; iv) parashikimeve
té MSA-sé, pasi nuk lejohet njé proces konkurrimi i hapur dhe transparent, nuk mund t’i nénshtrohen



kontrollit kushtetues. Né kété kéndvéshtrim, pér té njéjtén arsye, Gjykata vlerésoi té€ mos trajtojé as
pretendimin e kérkuesit lidhur me natyrén e Marréveshjes, pra nése ajo pérfshihet nén rregullimet e
pikés 1 té nenit 121 té Kushtetutés apo té pikés 2 t€ tij, sikundér kané prapésuar subjektet e
interesuara, pér sa kohé né kété rast jemi para njé marréveshjeje té ratifikuar tashmé me ligj nga
Kuvendi. Po késhtu, edhe pretendimet e kérkuesit pér cenimin e neneve 4 dhe 7 té Kushtetutés, pér
shkak se nuk éshté pérfshiré kreu i shtetit né procedurén e negocimit dhe miratimit t€¢ Marréveshjes
edhe pse ajo, sipas tij, konsiderohet si njé marréveshje me karakter politik, qé lidhet me integritetin
territorial dhe prek fusha nevralgjike té ekonomisé, pavarésisht se jané paragitur si shkaqe pér
kundérshtimin e ligjit nr. 145/2020, ato pérthithen nga pretendimet qé kané t€ béjné me procedurén
pér negocimin dhe miratimin e Marréveshjes, pér rrjedhojé nuk mund ti nénshtrohen kontrollit
kushtetues pér sa kohé jané ngritur pas ratifikimit t€ marréveshjes ndérkombétare.

A.2. Pér ligjin ratifikues

41. Gijykata thekson se edhe pse Kushtetuta ndalon kontrollin kushtetues té marréveshjes
ndérkombétare pas ratifikimit t€ saj, nga ky lloj kontrolli, ashtu si edhe pér ¢do ligj tjetér, nga
piképamja formale, nuk mund té keté pérjashtim pér aktin ratifikues t€ Kuvendit. Sikurse u parashtrua
edhe mé lart, pavarésisht se marréveshja ndérkombétare 1 bashkélidhet ligjit ratifikues dhe éshté pjesé
pérbérése e tij, kjo nuk u jep dispozitave té saj karakterin juridik té normave té ligjit ratifikues.
Anasjelltas, vetém pér shkak se akti ratifikues pérmban bashkélidhur edhe tekstin e marréveshjes,
duke e béré pjesé té tij, al nuk merr vlerén juridike t€ marréveshjes ndérkombétare. Ndaj akti pér
ratifikimin dhe veté marréveshja ndérkombétare, miratimi i sé€ cilés konfirmohet nga i pari, nuk jané i
njéjti akt juridik. Né njé interpretim a contrario, nése Gjykata do té pranonte qé jané i njéjti akt juridik,
duke vlerésuar se ka juridiksion vetém pér kontrollin ex ante t& marréveshjes ndérkombétare, atéheré
ligji ratifikues do té mbetej jashté kontrollit kushtetues, ¢ka do té binte ndesh me parimet e shtetit té
s¢ drejtés qé kérkon kontrollin e ligjeve. Rrjedhimisht, referuar nenit 131, pika 1, shkronja “a”, té
Kushtetutés, vlerésimi 1 kushtetutshmérisé sé aktit pér ratifikimin e marréveshjes ndérkombétare nuk
mbetet jashté juridiksionit kushtetues.

42. Nga ana tjetér, Gjykata thekson se pohimi se ajo ka juridiksion pér vlerésimin e
kushtetutshmérisé sé ligjit ratifikues té marréveshjes ndérkombétare nuk nénkupton qé né kété
juridiksion pérfshihet edhe veté marréveshja, pérmbajtja e saj substanciale pér shkak té genies pjesé
pérbérése e tij. Kjo sepse ligjvénési mund ta miratojé njé marréveshje ndérkombétare né térésiné e saj
ose t€ mos e miratojé até, por ai nuk mund ta ndryshojé/modifikojé tekstin e saj, i cili i bashkélidhet
ligjit né formé té ploté, ashtu si¢ éshté miratuar nga palét né marréveshje. Edhe pas ratifikimit dhe
hyrjes sé saj né fuqi, dispozitat e marréveshjes ndérkombétare nuk mund té ndryshohen ose
shfugizohen me njé akt té¢ Kuvendit, por referuar Konventés sé Vijenés, “Pér té drejtén e traktateve”,
njé gjé e tillé mund t€ ndodhé vetém né kushtet dhe né ményrén e pércaktuar nga veté ajo ose né
pérputhje me rregullat e pérgjithshme té sé drejtés ndérkombétare. Né rastin kur marréveshja
ndérkombétare nuk éshté e vetézbatueshme dhe zbatimi i saj kérkon nxjerrjen e njé ligji, vetém ky i
fundit mund té jeté objekt ndryshimi, plotésimi ose shfuqizimi nga ligjvénési. Ndaj, nisur nga natyra e
vecanté dhe pérmbajtja, si rregull, e ligjit ratifikues si njé akt juridik i shprehjes sé pélqimit nga
Republika e Shqipérisé pér té gené palé né njé marréveshje ndérkombétare, por edhe né respektim té
parimeve té pérgjithshme té sé drejtés ndérkombétare, né vecanti té€ rregullit pacta sunt servanda,
juridiksioni i Gjykatés pér kontrollin kushtetues té ligjit ratifikues té marréveshjes ndérkombétare nuk
mund té jeté 1 pakufizuar. N¢€ raste té késaj natyre, ky juridiksion kufizohet vetém né aspektin formal,
konkretisht né verifikimin nése shprehja e pélgimit té Republikés sé Shqipérisé pér té gené palé né
marréveshjen ndérkombétare, éshté béré né cenim té qarté dhe objektivisht té dukshém té njé rregulli
té€ sé drejtés sé brendshme té njé réndésie thelbésore, domethéné né vlerésimin nése ligji ratifikues
éshté miratuar nga organi kompetent sipas procedurés sé parashikuar nga Kushtetuta.

43. Pér rrjedhojé, né lidhje me mundésiné e kontrollit ex post té ligjit qé ratifikon marréveshjen
ndérkombétare, Gjykata e trajton juridiksionin e saj né drejtim té kompetencés pér té shqyrtuar
kushtetutshmériné e ligjit t€ brendshém pér ratifikimin e marréveshjeve ndérkombétare, té
parashikuar nga neni 131, pika 1, shkronja “a”, 1 Kushtetutés, vetém né aspektin formal, i cili shtrihet
né drejtim té procedurés parlamentare pér miratimin e tij. Gjykata vleréson se pér sa kohé ligji
ratifikues i kundérshtuar pérmban vetém shprehjen e pélgimit nga Republika e Shqipérisé pér té qené



palé né marréveshjen ndérkombétare, kontrolli i saj kufizohet vetém né kuptim té respektimit té
procedurave kushtetuese té miratimit té tij dhe nuk mund té shtrihet mbi Marréveshjen si pjesé
pérbérése té ligjit ratifikues, pasi nga piképamja kushtetuese kjo do té nénkuptonte kontrollin e veté
marréveshjes ndérkombétare. Né kushtet kur vlerésoi se kontrolli kushtetues i ligjit ratifikues nuk
pérjashtohet nga juridiksioni kushtetues, Gjykata do té ndalet né vijim né verifikimin e kritereve té
tjera ligjore pér vénien né lévizje té gjykimit kushtetues.

B. Pér legjitimimin e kérkuesit

B.1 Pér legjitimimin ratione personae

44. Gijykata véren se subjekti kushtetues jo mé pak se njé e pesta e deputetéve pérfagéson njé
subjekt té pakushtézuar, 1 cili nuk ka nevojé té provojé interesin e tij té drejtpérdrejté né lidhje me
¢éshtjen né shqyrtim, pér shkak té interesit publik qé mbart, pér rrjedhojé kérkuesi legjitimohet razione
personae t€ véré né lévizje gjykimin kushtetues pér kontrollin abstrakt té kushtetutshmérisé sé akteve
normative té kundérshtuara.

45. Pér sa i takon legjitimimit formal té kérkuesit, Gjykata konstaton se kérkesa me té cilén éshté
véné né lévizje procesi kushtetues éshté paraqitur mé daté 11.11.2022, nga njé grup prej 36
deputetésh té¢ Kuvendit, t€ cilét pérbéjné subjektin kushtetues jo mé pak se njé e pesta e deputetéve té
Kuvendit, né kuptim té nenit 134, pika 1, shkronja “c”, t¢ Kushtetutés dhe nenit 49, pika 1, té ligjit
ar. 8577/2000. Gjaté shqyrtimit t€ kérkesés u konstatua se disa prej deputetéve nénshkrues t€ saj
kané dhéné doréheqjen nga mandati i deputetit dhe né zbatim té parashikimeve ligjore né fuqj, jané
zévendésuar me vendimet pérkatése t€ Komisionit Qendror t€ Zgjedhjeve. Pér rrjedhojé, né
momentin qé ¢éshtja ishte pér shqyrtim né seancé plenare, kéta deputeté nénshkrues té kérkesés nuk
e gézonin mé kété status.

46. Né kété kuptim, Gjykata rithekson se verifikimi 1 kritereve formale té pranueshmérisé sé
kérkesés, pra edhe verifikimi i numrit t€ deputetéve g€ i drejtohen asaj (jo mé pak se njé e pesta e
deputetéve), realizohet né momentin e vénies né lévizje té kontrollit kushtetues dhe ky kriter éshté
plotésuar nga kérkuesi. Po késhtu, edhe né momentin e shqyrtimit té ¢éshtjes né seancé plenare ky
kriter ka rezultuar i plotésuar, pér sa kohé qé kérkuesi ka ruajtur pérséri numrin e kérkuar nga
dispozita kushtetuese, neni 134, pika 1, shkronja “c”, i Kushtetutés (shih vendimin nr. 21, daté
18.4.2023 té Gjykatés Kushtetuese).

47. Nisur nga sa mé lart, Gjykata vleréson se kérkuesi legjitimohet ratione personae té véré né lévizje
gjykimin kushtetues pér kontrollin e kushtetutshmérisé sé ligjit.

B.2. Pér legjitimimin ratione temporis

48. Subjekti i interesuar, Késhilli 1 Ministrave, ka prapésuar se kérkuesi nuk legjitimohet ratione
temporis. Ai ka pasur mundésiné t'i drejtohet Gjykatés pér kundérshtimin e Marréveshjes para
ratifikimit, sipas nenit 131, pika 1, shkronja “b”, té¢ Kushtetutés, ndérkohé qé me ratifikimin e saj
humb e drejta e subjekteve qé té kérkojné shfuqizimin si té papajtueshme me Kushtetutén. Kérkesa
éshté paraqitur né Gjykaté mé 11.11.2022, né njé kohé kur Marréveshja éshté ratifikuar afro 2 vjet mé
paré, mé 3.12.2020 me ligjin nr. 145/2020, i cili ka hyré né fuqi mé 24.1.2021. Pér rrjedhojé, kérkesa
me kété objekt éshté jashté afatit kushtetues sipas nenit 131, pika 1, shkronja “b”, té Kushtetutés.

49. Gjykata rithekson se Marréveshja dhe akti ratifikues i saj jané dy akte té vecanta juridike dhe se
pér kundérshtimin e ligjit ratifikues, pér sa kohé qé ai éshté pjesé e juridiksionit kushtetues, gjejné
zbatim té njéjtat kritere ligjore qé zbatohen pér kundérshtimin e akteve normative si té papajtueshme
me Kushtetutén. Sipas nenit 50, pika 1, t€ ligjit nr. 8577/2000, afati pér paraqitjen e kérkesés éshté 2
viet nga hyrja né fuqi e aktit (ligjit ose té akteve té tjera normative). Né rrethanat kur afati i
zbatueshém pér paraqitjen e kérkesés pér kontrollin kushtetues edhe té ligjit ratifikues éshté 2 vjet,
Gjykata konstaton se kérkesa né rastin konkret konsiderohet se éshté paraqitur brenda afatit ligjor.
Ligji nr. 145/2020 éshté botuar né Fletoren Zyrtare nr. 3, daté 8.1.2021 dhe ka hyré né fugi 15 dité
pas botimit, kurse kérkesa éshté paragitur né Gjykaté mé 11.11.2022, pér rrjedhojé kérkuesi
legjitimohet edhe ratione temporis.

B.3 Pér legjitimimin ratione materiae

50. Sipas kérkuesit, jané cenuar Konventa e Vjenés, si dhe nenet 4 dhe 7 t€ Kushtetutés né
procedurén e negocimit dhe miratimit t€é Marréveshjes dhe ratifikimit t€ saj. Né thelb, ai ka
pretenduar se éshté anashkaluar Presidenti, edhe pse referuar raportit t¢ Komisionit té Ligjeve éshté

pércaktuar si bazé kushtetuese shkronja “¢” e pikés 1 té nenit 121, duke pranuar késhtu se
marréveshja éshté politike. Po késhtu, kérkuesi ka pretenduar cenimin e nenit 82, pika 1, té
Kushtetutés, pasi projektligji nuk éshté shoqéruar me raportin qé pérligj shpenzimet financiare pér
zbatimin e tij. Né nenin 6 t€ Marréveshjes jané pércaktuar projektet ku do t€ investohet, ndaj duhej té
ishin pércaktuar lloji i projektit dhe fatura financiare pér zhvillimin e tij. Fakti qé kjo Marréveshje do
té implementohet me marréveshje té tjera specifike zbatimi pér secilin projekt, tregon se ndikimi né
buxhetin e shtetit jo vetém éshté i pashmangshém, por ményra si éshté vepruar, pa njé studim
paraprak lidhur me ndikimet né té ardhmen, investimet dhe dobishmériné, ngre alarmin se ndikimi do
té jeté shumé negativ. Kjo jep premisa pér ndikime negative jo vetém né nivelin e borxhit, por né té
gjithé situatén financiare né térési. Po sipas kérkuesit, referuar parashikimeve t€ ligjit nr. 43/2016,
procedura pér lidhjen e marréveshjes nuk éshté béré transparente né aktet parlamentare, referuar té
dhénave té faqes zyrtare, si dhe mungon mendimi i MEPJ-sé dhe MD-sé, qé sipas shkronjés “dh” té
nenit 17 té ligjit nr. 43/2016 éshté i detyrueshém.

51. Sipas subjektit té interesuar, Kuvendit, ai mund té ratifikojé me ligj edhe marréveshje qé nuk
parashikohen né paragrafin e paré té€ nenit 121 té Kushtetutés. Né rastin konkret jané respektuar
kriteret e parashikuara né lidhje me negocimin, nénshkrimin dhe ratifikimin e marréveshjes, por edhe
nése hipotetikisht do té pranohej se ka pasur ndonjé shkelje gjaté negocimit dhe nénshkrimit, ¢do lloj
parregullsie éshté rregulluar me ratifikimin e saj nga Kuvendi. Referimi né nenin 46 té¢ Konventés sé
Vjenés nuk ka vend né kété rast, pasi kjo dispozité kérkon qé shkelja e pretenduar té jeté e qarté dhe
té kishte t€ bénte me njé rregull té€ sé drejtés sé brendshme té njé réndésie thelbésore, ¢ka nuk éshté
provuar né rastin konkret. Né lidhje me pretendimin pér nenin 82, pika 1, t€ Kushtetutés,
marréveshja e ratifikuar me ligjin nr. 145/2020 éshté marréveshje kuadér dhe nuk ka efekte financiare,
por synon krijimin e bazés ligjore ndérmjet paléve, me géllim sigurimin e bashképunimit ekonomik né
fushat ekonomike té pércaktuara né nenin 2 té saj. Cdo marréveshje tjetér specifike qé do té
negociohet dhe nénshkruhet mbi bazén e saj do té trajtohet e miratohet mé vete dhe do té pérmbajé,
nése éshté rasti, edhe efektet financiare.

52. Subjekti i interesuar, Késhilli i Ministrave, ka prapésuar se, bazuar né nenin 121, pika 2, té
Kushtetutés, né nenin 9 t€ Marréveshjes éshté pércaktuar hyrja né fuqgi me ratifikimin nga parlamenti,
duke u marré parasysh né kété rast kriteri subjektiv, pra vullneti i paléve. Né lidhje me pretendimin
pér nenin 82 té€ Kushtetutés, edhe pse kané kaluar afro 2 vjet nga miratimi i ligjit ratifikues dhe fillimi
1 zbatimit t€ Marréveshjes, né buxhetin e shtetit pér vitet 2021 dhe 2022 nuk éshté parashikuar asnjé
implikim financiar qé lidhet me to. Pér ¢do projekt té ardhshém do té krijohen akte té tjera juridike
qé, né varési té situatave, do t€ mund té kené edhe implikime financiare, pér té cilat, né ¢do rast, do té
jené institucionet e shtetit shqiptar q¢ do té vendosin. Kurse pér sa u pérket pretendimeve pér
mungesén e mendimit t&€ MEP]-s¢ dhe MD-sé, kérkuesi ka pérdorur si referencé fagen zyrtare té
Kuvendit, ku jané publikuar dokumentet e projektligjit pér ratifikimin e Marréveshjes, ndérkohé qé
mendimet e dy ministrive nuk jané pjesé e dokumentacionit qé publikohet né fagen zyrtare, por
dokumente shoqéruese té projektligjit, té cilat u dorézohen deputetéve para se té votojné. MEP]-ja
dhe MD-ja kané zbatuar detyrimin e tyre ligjor pér dhénien e mendimit, ku kané shprehur
dakordésiné pér miratimin e Marréveshjes dhe nuk kané pasur asnjé vérejtje pér pérmbajtjen e saj.
Deputetét kérkues, edhe pse kané té drejté té kérkojné dokumente shtesé, nuk e kané béré as para
ratifikimit té€ Marréveshjes, as pas saj.

53. Gijykata véren se sipas nenit 121, pika 1, t€ Kushtetutés ratifikimi dhe denoncimi i
marréveshjeve ndérkombétare nga Republika e Shqipérisé béhet me ligj né rastet e pércaktuara
shprehimisht prej saj. Ndérsa sipas pikés 2 té kétij neni, Kuvendi, me shumicén e té gjithé anétaréve,
mund té ratifikojé edhe marréveshje té tjera ndérkombétare qé nuk parashikohen né paragrafin 1 té
kétij neni. Ndérsa sipas pikés 4, norma kushtetuese 1 ka deleguar ligjvénésit té rregullojé me ligj
parimet dhe procedurat pér ratifikimin dhe denoncimin e marréveshjeve ndérkombétare.

54. Gjykata vleréson té theksojé se neni 121, pika 1, i Kushtetutés ka pércaktuar né ményré té
qarté kategorité e marréveshjeve ndérkombétare qé kérkojné domosdoshmérisht ratifikimin e tyre me
ligi nga Kuvendi. Megjithaté, kjo dispozité nuk éshté kufizuese né lidhje me veprimtariné kushtetuese
t¢ Kuvendit, pér sa kohé qé norma kushtetuese i ka 1éné atij hapésirén té vlerésojé dhe té ratifikojé me
ligi marréveshje té njé natyre té ndryshme nga ato qé parashikohen né pikén 1, qé i paraqiten sipas



ligjit nr. 43/2016. Ndérsa ratifikimi i marréveshjeve ndérkombétare sipas pikés 1 éshté detyruese pér
té dhe Kuvendi nuk mund té shmanget ose té keté diskrecion pér zbatimin e saj, né rastin e pikés 2 té
kétij neni kjo ¢éshtje i pérket vlerésimit té kétij organi, pa pércaktuar norma kushtetuese kufizime té
tjera pértej parashikimeve té pikés 1 dhe shumicés sé votave pér vendimmartjen.

55. Né drejtim t€ ligjit ratifikues, pra té procedurés parlamentare té zhvilluar nga Kuvendi, kérkuesi
ka pretenduar se qeveria e ka kaluar si njé marréveshje bashképunimi ekonomik pa implikime
financiare dhe territoriale, edhe pse ajo éshté njé marréveshje me karakter politik. Gjykata vleréson se
kéto pretendime, edhe pse jané orientuar drejt pérmbajtjes sé nenit 82, pika 1, té Kushtetutés, né
lidhje me respektimin e késaj dispozite kushtetuese pér sa i pérket shoqérimit té ligjit té€ propozuar me
raportin qé pérligj shpenzimet financiare pér zbatimin e tij, né thelb kané t€ béjné me natyrén e
Marréveshjes, né kuptim t€ pérfshirjes sé saj né fushéveprimin e nenit 121, pika 1, t€ Kushtetutés dhe
jo me ligjin ratifikues té saj. Pér rrjedhojé, ato nuk mund té jené objekt 1 kétij gjykimi kushtetues (shih
paragrafin 40 supra).

56. Nga ana tjetér, Gjykata konstaton se referuar procesverbalit t€ seancés plenare té datés
3.12.2020, ligji nr. 145/2020 éshté miratuar me 92 vota. Gjykata konstaton se né nenin 78 t&
Kushtetutés éshté pércaktuar kuorumi dhe shumica e nevojshme e votave t€ anétaréve t€ Kuvendit
pér vendimmarrjen e tij (i referuar si bazé ligjore edhe né aktet e procedurés parlamentare), si rregull i
pérgjithshém qé gjen zbatim pér sa kohé Kushtetuta nuk parashikon njé rregullim té ndryshém.
Ndérsa referuar pérmbajtjes sé pikés 2 t€ nenit 121 té Kushtetutés, ajo ka parashikuar njé shumicé té
té gjithé anétaréve t€ Kuvendit pér ratifikimin e marréveshjeve qé nuk pérfshihen né pikén 1 té késaj
dispozite. Edhe pse né rastin konkret nuk éshté véné né diskutim baza kushtetuese e vendimmartjes
s¢ Kuvendit, né drejtim té kuorumit dhe numrit t€ votave té nevojshme pér miratimin e ligjit
ratifikues, rezulton se kérkesat e nenit 121 t€ Kushtetutés pérmbushen.

57. Pér sa mé sipér, Gjykata arrin né pérfundimin se procedura e zhvilluar nga Kuvendi né kété
rast nuk cenon parimet dhe standardet kushtetuese, pér rrjedhojé pretendimet e kérkuesit né kété
drejtim jané t€ pabazuara.

58. Né pérfundim, Gjykata vleréson se kérkesa né shqyrtim duhet té rrézohet sipas arsyetimit té
mésipérm té kétij vendimi.

PER KETO ARSYE,

Gjykata Kushtetuese e Republikés sé Shqipérisé, bazuar né nenet 131, pika 1, shkronjat “a” dhe

“b” dhe 134, pika 1, shkronja “c”, t&€ Kushtetutés, si dhe nenet 52, 52/a, 72 e vijues té ligjit nr. 8577,

daté 10.2.2000, “Pér organizimin dhe funksionimin e Gjykatés Kushtetuese té Republikés sé
Shqipéris€”, té ndryshuar, me shumicé votash,

VENDOSI:

1. Rrézimin e kérkesés.
Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré, mé 16.6.2023.
Shpallur, mé 12.7.2023.

Kryetar: Holta Zagaj

Anétaré: Fiona Papajorgji, Marsida Xhaferllari, Sandér Beci, Elsa Toska, Ilir Toska, Marjana
Semini, Genti Ibrahimi

Anétare kundér: Sonila Bejtja

MENDIM PAKICE



1. Né ¢éshtjen nr. 7 (Nj.) 2022 té Regjistrit Themeltar, me kérkues jo mé pak se njé e pesta e
deputetéve té Kuvendit, nuk ndaj qéndrim té€ njéjté me shumicén, e cila ka vendosur rrézimin e
kérkesés, pasi ka arritur né pérfundimin se né lidhje me kontrollin né substancé té marréveshjes
ndérkombétare kjo Gjykaté nuk ka juridiksion, kurse né lidhje me procedurén e zhvilluar nga
Kuvendi pér miratimin e ligjit ratifikues 1 ka gjetur pretendimet e kérkuesit té pabazuara, duke
vlerésuar se né kété rast nuk jané cenuar parimet dhe standardet kushtetuese.

2. Né lidhje me ¢éshtjen e juridiksionit té Gjykatés, shumica ka vlerésuar se normat e marréveshjes
ndérkombétare nuk inkorporohen né tekstin e aktit juridik ratifikues né substancé me qgéllim
transferimin e tyre né rendin e brendshém. Ligji ratifikues, si rregull, sikurse dhe né rastin konkret,
pérmban vetém njé nen, ku shprehet pér marréveshjen qé ratifikon dhe hyrjen e saj né fuqi, ndérkohé
qé teksti 1 marréveshjes 1 bashkélidhet dhe béhet pjesé pérbérése e tij. Pér rrjedhojé, statusi i
marréveshjes ndérkombétare té ratifikuar nuk barazohet me até té aktit juridik qé€ i jep asaj efektivitet
né rendin e brendshém ligjor (shih paragrafin 30 1¢ vendimit). Ajo ka vlerésuar se né juridiksionin
kushtetues, né kuptim té nenit 131, pika 1, shkronja “b”, té Kushtetutés, pérfshihet kontrolli
kushtetues i marréveshjeve ndérkombétare vetém para ratifikimit té tyre me ligj nga Kuvendi dhe se
dispozitat kushtetuese nuk i njohin asaj né ményré té shprehur dhe té drejtpérdrejté kompetencén pér
té vendosur pér kushtetutshmériné e marréveshjeve ndérkombétare pas ratifikimit dhe pasi ato béhen
pjesé e rendit té brendshém juridik (shzh paragrafin 37 # vendimii). Né lidhje me ligjin ratifikues, ajo ka
vlerésuar se akti pér ratifikimin dhe veté marréveshja ndérkombétare, miratimi i sé cilés konfirmohet
nga i pari, nuk jané i njéjti akt juridik. Rrjedhimisht, referuar nenit 131, pika 1, shkronja “a”, té
Kushtetutés, vlerésimi i kushtetutshmérisé sé kétij akti nuk mbetet jashté juridiksionit kushtetues (shib
paragrafin 41 1 vendimii).

3. Né lidhje me sa mé sipér, uné ndaj qéndrim térésisht té¢ ndryshém me shumicén, pasi né
vlerésimin tim, jo vetém € marréveshjet ndérkombétare t€ ratifikuara me ligji nuk mund té
pérjashtohen nga kontrolli kushtetues, por edhe referuar pretendimeve té paraqitura nga kérkuesi
vlerésoj se ato jané té bazuara edhe né themel, pér rrjedhojé véné né dyshim kushtetutshmériné e té
gjithé procedurés sé zhvilluar pér miratimin dhe ratifikimin e Marréveshjes.

4. Duke iu referuar pérmbajtjes sé normave kushtetuese, vérehet se ato kané béré dallim brenda
kategorisé sé marréveshjeve ndérkombétare mes atyre qé ratifikohen me ligj dhe atyre pér té cilat nuk
éshté e nevojshme kalimi né procedurén parlamentare, duke parashikuar, pér kéto té fundit, vetém
detyrimin e Kryeministrit qé t€ njoftojé Kuvendin sa heré qé Késhilli i Ministrave nénshkruan njé
marréveshje té tillé. Duke pasur parasysh kété, vlerésoj se shumica, népérmjet qéndrimit té saj, 5¢ pari,
ka béré dallimin mes kontrollit té kushtetutshmérisé sé marréveshjeve ndérkombétare té ratifikuara
dhe té atyre qé nuk ratifikohen nga Kuvendi dhe, s¢ dy#, duke pasur parasysh parashikimet e nenit
121, pikat 1 dhe 2, té¢ Kushtetutés, ka krijuar premisat qé né té¢ ardhmen Kuvendi té ratifikojé ¢do
marréveshje ndérkombétare qé ai synon t’ia shmangé kontrollit kushtetues.

5. Né vlerésimin tim si gjyqtare né pakicé, Gjykata ka juridiksion pér té kontrolluar
kushtetutshmériné e marréveshjeve ndérkombétare né kuptim té€ rregullimit t€ parashikuar nga neni
131, pika 1, shkronja “a”, i Kushtetutés, i cili éshté rregulli 1 pérgjithshém qé pércakton juridiksionin
kushtetues pér kontrollin e akteve ligjore. Po késhtu, edhe pse Kushtetuta ka pércaktuar né nenin 131,
pika 1, shkronja “b”, né ményré t€ posagme kontrollin paraprak té marréveshjeve ndérkombétare, kjo
dispozité nuk mund té interpretohet se kufizon kontrollin kushtetues té kétyre akteve, por pérbén njé
pérjashtim nga rregulli 1 pérgjithshém i kontrollit @ posteriori té akteve ligjore. Kjo, sepse, si rregull,
Gjykata shqgyrton kushtetutshmériné e akteve ligjore pas hytjes sé tyre né fuqgi dhe pasi béhen pjesé e
rendit t€ brendshém juridik. Si pérjashtim nga ky rregull, Gjykata, vetém né rastin e shkronjés “b” té
pikés 1 t& nenit 131 té Kushtetutés, ka kompetencén qé t€ shqyrtojé kushtetutshmériné e njé akti
pérpara se ai t€ béhet pjesé e rendit juridik té¢ brendshém dhe té sjellé pasoja, duke pasur parasysh
natyrén e detyrimeve gé lindin prej tij dhe t€ marrédhénieve qé krijohen né té tilla raste.

0. Edhe pse formalisht ndodhemi pérpara dy akteve juridike t€ vecanta, nga njéra ané marréveshja
ndérkombétare qé ndjek njé proceduré té caktuar dhe, nga ana tjetér, ligji i organit ligjvénés pér
ratifikimin e saj, marréveshja ndérkombétare béhet pjesé e rendit té brendshém vetém pér shkak se
inkorporohet né aktit ratifikues, pra si pjesé e tij, jo si akt i vecanté juridik, qé ndjek njé proceduré
miratimi dhe shpallje e botimit mé vete. Eshté ligji i zakonshém, qé duke e béré pjesé té tij



marréveshjen ndérkombétare, 1 jep asaj vlerén juridike dhe e fut né rendin e brendshém juridik, 1 cili
éshté edhe momenti prej nga ajo fillon té€ prodhojé efekte.

7. Sipas nenit 122, pika 1, té Kushtetutés ¢do marréveshje ndérkombétare e ratifikuar béhet pjesé e
sistemit t€ brendshém juridik pas botimit né Fletoren Zyrtare, kurse sipas nenit 117, pika 3, té
Kushtetutés marréveshjet ndérkombétare qé ratifikohen me ligj shpallen dhe botohen sipas
procedurave qé parashikohen pér ligjet. Sipas pikés 2 t€ nenit 122, njé marréveshje ndérkombétare e
ratifikuar me ligj ka epérsi mbi ligjet e vendit qé nuk pajtohen me té. Né rendin juridik té pércaktuar
nga Kushtetuta, marréveshjet ndérkombétare jané mbi ligjet, por nén Kushtetutén, e cila éshté norma
mé e larté né kété hierarki, me pérjashtim té Konventés Evropiane pér té Drejtat e Njeriut, sé cilés né
nenin 17 té saj Kushtetuta i ka dhéné vlerén e standardit kushtetues, pér sa i pérket kufizimit té té
drejtave té njeriut.

8. Duke pasur parasysh renditjen dhe klasifikimin e akteve normative qé kané fuqi né territorin e
Republikés sé Shqipérisé, marréveshjet ndérkombétare té ratifikuara me ligj, edhe pse renditen mé lart
se ligjet, ndodhen né njé nivel mé té ulét se sa normat dhe parimet kushtetuese. Pér rrjedhojé, éshté e
papranueshme qé né rast pérplasjeje me Kushtetutén, kjo e fundit té keté synuar pérjashtimin e tyre
nga kontrolli i kushtetutshmérisé. Duke qené se marréveshja dhe ligji ratifikues jané t€ lidhur
pashmangérisht me njéra-tjetrén, Gjykata vihet né lévizje pér kundérshtimin e ligjit ratifikues, pér sa
kohé qé ndodhemi pérpara ushtrimit té€ kontrollit @ posteriori té€ normave, qé kérkon qé ato té kené
hyré né fuqi paraprakisht, por e gjykon kété akt né térésiné e tij, pra jo vetém pér respektimin e
aspekteve procedurale té miratimit té tij nga Kuvendi, por edhe né lidhje me aspektet
pérmbajtésore/substanciale té tekstit té marréveshjes qé éshté pjesé integrale dhe e pandashme e tjj.
Kontrolli kushtetues 1 ligjit ratifikues pérfshin té gjitha elementet e tij: pérmbajtjen né térési, pra edhe
té marréveshjes si pjesé pérbérése e tij, kompetencat pér miratimin, ashtu edhe procedurén e
miratimit.

9. Duke njohur juridiksionin e Gjykatés pér té kontrolluar ligjin qé jep pélqimin pér ratifikim, né
ményré indirekte pranohet edhe kontrolli i marréveshjes ndérkombétare, né pérputhje me supozimin
se nése kjo e fundit pérmban dispozita qé nuk jané né pérputhje me Kushtetutén, atéheré ligji € jep
pélgimin pér ratifikimin e njé marréveshjeje té tillé éshté, gjithashtu, né kundérshtim me Kushtetutén.
Pérndryshe, qéndrimi i shumicés qé i ndan kéto akte né drejtim té kontrollit t€ kushtetutshmérisé sé
tyre con né njé gasje dhe kontroll térésisht formalist, duke pasur parasysh se verifikimi i procedurés
parlamentare éshté i kufizuar vetém né disa aspekte kushtetuese. Po késhtu, shumica nuk ka analizuar
dhe nuk ka véné né diskutim se ¢faré pasojash sjell ushtrimi i njé kontrolli té tillé té kufizuar. Cfaré do
té ndodhé me marréveshjen ndérkombétare dhe pasojat e saj né rast se Gjykata konstaton shkelje
kushtetuese né procedurén parlamentare dhe shfuqizon ligjin ratifikues? A mund té géndrojé mé njé
marréveshje ndérkombétare né rendin e brendshém juridik, pasi ligji qé 1 ka dhéné asaj kété pozicion
normativ do té pérjashtohet nga ky rend pérmes shfuqizimit?

10. Duke vijuar mé tej, edhe e drejta ndérkombétare nuk 1 ndalon shtetet qé té pércaktojné né té
drejtén e tyre t€ brendshme raportin mes normave kombétare dhe ndérkombétare dhe té rregullojné
konfliktet mes tyre, duke mos vendosur njé detyrim absolut pér respektimin vetém té akteve té sé
drejtés ndérkombétare. Né kété kuptim, pavarésisht vendit qé u ka dhéné marréveshjeve
ndérkombétare né sistemin toné té brendshém, Kushtetuta nuk ka parashikuar qé e drejta
ndérkombétare ka pérparési absolute edhe mbi té€ drejtén kushtetuese, ndaj si ligjvénési, ashtu edhe
kjo Gjykaté éshté e detyruar vetém nga rendi kushtetues (pérmbajtja e tij) dhe jo pérmbajtja e akteve
t€ tjera normative, pavarésisht renditjes sé tyre. Shumica éshté nisur nga prezumimi i
kushtetutshmérisé sé¢ marréveshjeve ndérkombétare té ratifikuara, ndérkohé qé nuk rezulton asnjé
interpretim i tillé i normave kushtetuese qé té pengojé kontrollin e pérputhshmérisé sé tyre me
Kushtetutén nga piképamja e vlerave dhe e parimeve kushtetuese.

11. As Marréveshja objekt gjykimi dhe as ligji ratifikues i saj nuk jané norma t€é rangut kushtetues,
ndaj kéto burime té sé drejtés nuk konsiderohen se jané té pakontrollueshme nga Gjykata. Edhe pse
mjeti me ané té té cilit vihet né 1évizje gjykimi kushtetues éshté formalisht akti qé lejon hyrjen e saj né
sistemin juridik té brendshém (ligji ratifikues), ritheksoj se kontrolli kushtetues pérfshin pérmbajtjen e
aktit né térésiné e tij, pra edhe tekstin e marréveshjes ndérkombétare pjesé e tij.



12. Théné sa mé sipér, né vlerésimin tim, Gjykata duhej té kishte deklaruar veten kompetente pér
té ushtruar kontrollin e pajtueshméris€ me Kushtetutén té té gjithé procedurés sé ndjekur pér
negocimin, miratimin, deri né ratifikimin e Marréveshjes me ligj t€ Kuvendit, si faza té sé njé njéjtés
proceduré. Pér rrjedhojé, kontrolli kushtetues duhej té kishte vijuar mé tej me shqyrtimin né themel té
pretendimeve té kérkuesit qé kané té béjné me cenimin e neneve 4 dhe 7 té Kushtetutés, pér shkak té
mospérfshirjes sé kreut té shtetit né procedurén e negocimit té€ Marréveshjes edhe pse ajo ka natyré
politike, si dhe cenimin e nenit 82 té Kushtetutés, pér shkak se projektligji nuk éshté shoqéruar me
relacionin e shpenzimeve financiare.

13. Kéto pretendime té kérkuesit jané té lidhura me pércaktimin e natyrés sé Marréveshjes, né
kuptim té nenit 121, pika 1, té¢ Kushtetutés. Pércaktimi i késaj natyre népérmjet normés kushtetuese
qé mbulon kété akt éshté e lidhur né ményré thelbésore me té gjithé procedurén e realizuar pér
negocimin, miratimin dhe mé pas ratifikimin e saj. Megjithaté, edhe né qasjen qé ka pérqafuar Gjykata
né kété rast, njé pretendim i tillé nuk mund t€ mbetej pa u trajtuar prej saj, pasi vé né dyshim né
ményré té drejtpérdrejté edhe procedurén parlamentare pér miratimin e ligjit ratifikues, si objekt i
identifikuar 1 kontrollit kushtetues, né drejtim té respektimit té bazés kushtetuese ku kjo veprimtari
éshté bazuar.

14. Edhe pse nuk vlerésoj té ndalem shumé gjaté né analizén e kétij pretendimi, vlerésoj té theksoj
se pércaktimi 1 natyrés sé Marréveshjes, pra nése ajo éshté me natyré politike ose jo, pra nése
pérfshihej né parashikimet e pikés 1 té nenit 121, éshté 1 mjaftueshém pér té arritur né njé pérfundim
t€ drejté né lidhje me kété ¢éshtje. Ky element kushtetues con mé tej né verifikimin e dy aspekteve
kryesore pérgjaté késaj procedure, konkretisht rolit dhe pérfshirjes sé Presidentit, si dhe respektimit té
nenit 82, pika 1, t&¢ Kushtetutés né drejtim té akteve té procedurés parlamentare.

15. Sipas nenit 92, shkronja “€”, té Kushtetutés, Presidenti lidh marréveshje ndérkombétare sipas
ligjit. Duke iu referuar parashikimeve té ligjit nr. 43/2016, neni 5 ka parashikuar se marréveshjet
ndérkombétare mund té lidhen né emér t€ Republikés sé Shqipérisé ose né emér té Késhillit té
Ministrave. Marréveshjet ndérkombétare né emér té Republikés sé Shqipérisé mund té nénshkruhen
nga Presidenti i Republikés ose nga Kryeministri, anétarét e Késhillit t&¢ Ministrave ose ¢do zyrtar i
larté, né ¢do rast, me autorizim nga Presidenti i Republikés, ndérsa marréveshjet ndérkombétare né
emér té Késhillit t¢ Ministrave mund té nénshkruhen nga Kryeministri ose nga anétarét e Késhillit té
Ministrave, ose ¢do zyrtar i larté, né ¢do rast, me autorizim nga Kryeministri.

16. Né jurisprudencén kushtetuese éshté theksuar se né rastet kur béhet fjalé pér marréveshje me
karakter politik, shfagja e vullnetit jashté vendit, né emér t€ Republikés, béhet nga Presidenti, duke iu
pérmbajtur politikés sé pércaktuar mé paré nga qeveria dhe/ose parlamenti, sipas rastit. Marréveshje
me natyré politike konsiderohen té gjitha ato marréveshje qé sjellin pasoja pér ekzistencén e shtetit,
integritetin territorial, pavarésiné e tij ose pozitén e veté shtetit né arenén ndérkombétare.
Vecanérisht, konsiderohen si marréveshje politike ato qé lidhen direkt me shpalljen, sigurimin ose
zgjerimin e pozités sé njé shteti ndaj njé shteti tjetér, si dhe ato qé kané té béjné me marrjen pérsipér
té detyrimeve financiare nga Republika e Shqipérisé. Fshté kjo arsyeja qé hyrja né fuqi e kétyre
marréveshjeve kondicionohet edhe me dhénien e pélgimit nga ligjvénési, pra ratifikimin, pasi té tilla
marréveshje duhet té jené t€ mbéshtetura te parimi i legjitimimit demokratik t€ organeve té
brendshme té njé shteti, né pérputhje me parimin e demokracisé (shih vendimin nr. 15, daté 15.4.2010 #¢
Gjykatés Kushtetuese).

17. Kérkuesi ka pretenduar pikérisht se kjo Marréveshje ishte me natyré politike, pasi pérfshihej né
parashikimet e shkronjés “¢” té pikés 1 té nenit 121, pér rrjedhojé ajo duhej té ishte lidhur né emér té
Republikés dhe té nénshkruhej nga Presidenti ose personi i autorizuar prej tij dhe jo nga Késhilli i
Ministrave. Sipas nenit 26, pika 4, t€¢ Rregullores sé Kuvendit, projektligjet pér ratifikimin e
marréveshjeve ndérkombétare shqyrtohen nga Komisioni i Ligjeve, nga Komisioni pér Politikén e
Jashtme, nga komisioni q¢ mbulon fushén né t€ cilén éshté béré marréveshja dhe, nése marréveshja
ka efekte financiare, nga Komisioni pér Ekonominé dhe Financat. Referuar relacionit shoqérues té
projektligjit, té paraqitur nga Késhilli i Ministrave, si bazé ligjore jané pércaktuar nenet 78, 83, pikat 1
dhe 3 dhe 121 té Kushtetutés. Kurse referuar raportit t&¢ Komisionit t€ Ligjeve té datés 2.12.2020, ai
éshté shprehur se bazuar né nenin 121, pika 1, shkronja “¢” dhe nenin 17 € ligjit nr. 43/2016
marréveshja do t'i nénshtrohet procedurés sé ratifikimit dhe do té hyjé né fuqi pas ratifikimit nga



Kuvendi. Né vlerésimin tim referimi nga Komisioni i Ligjeve né kété dispozité nuk mund té
konsiderohet si njé gabim material pasi prezumohet se deputetét e njohin ligjin ndaj nuk mund ti
referohen gabim atij e aq mé pak normés kushtetuese ku bazojné veprimtariné e tyre. Pérkundrazi,
pér sa kohé qé ky komision si bazé kushtetuese ka pércaktuar shkronjén “¢” té€ pikés 1 té nenit 121,
qé pércakton se ratifikimi dhe denoncimi i marréveshjeve ndérkombétare nga Republika e Shqipérisé
béhet me ligj né rastet kur kané té béjné me marrjen pérsipér té detyrimeve financiare nga Republika e
Shqipérisé, ka pranuar se marréveshja né fakt éshté politike. Pér rrjedhojé, Kuvendi duhej té ishte
ndalur né verifikimin e kushtetutshmérisé sé procedurés pér negocimin dhe miratimin e saj, né
drejtim té mungesés sé pérfshirjes sé kreut té shtetit.

18. Ritheksoj se pavarésisht qasjes sé¢ mbajtur nga shumica pér juridiksionin e saj, ratifikimi nga
Kuvendi me ligj 1 njé marréveshjeje qé edhe pse do té rezultonte me natyré politike nuk éshté
nénshkruar né emér né Republikés sé Shqipérisé, do té vinte né dyshim mé sé paku procedurén
parlamentare dhe ushtrimin e kompetencave kushtetuese nga ky organ. Qéndrimi i shumicés e ka
shndérruar kontrollin kushtetues né kété proceduré, edhe pse i pranuar si i pjesshém, né njé kontroll
formal, qé ndalet vetém né verifikimin e kuorumit té nevojshém pér zhvillimin e seancés dhe té
numrit té votave pér miratimin e ligjit, aspekte qé rralléheré ose asnjéheré do té arrinin t€ vinin né
dyshim njé proceduré té tillé parlamentare né drejtim té respektimit té parimeve té kushtetutshmérisé
dhe shtetit té s¢ drejtés.

19. Pércaktimi i natyrés sé Marréveshjes, pérve¢ verifikimit té ushtrimit té kompetencave nga
organet e pérfshira né procesin e negocimit dhe miratimit, merr réndési edhe pér sa i pérket
procedurés parlamentare, né drejtim té verifikimit té pretendimit tjetér té kérkuesit pér shkeljen e
nenit 82, pika 1, t€¢ Kushtetutés, pér shkak t&¢ mungesés sé¢ shoqérimit té projektligjit me raportin qé
pérligj shpenzimet financiare pér zbatimin e tij.

20. Sipas nenit 82 té¢ Kushtetutés propozimi i ligjeve, kur éshté rasti, duhet té shogérohet me
raportin qé pérligj shpenzimet financiare pér zbatimin e tij. Né thelb, kjo dispozité pércakton
detyrimin pér paraqitjen e raportit qé pérligj shpenzimet financiare né rastet kur projektligji ndérhyn
né financat publike, pra ndikon né buxhetin e shtetit, duke sjellé rritje shpenzimesh ose pakésim té té
ardhurave t€ tij (shib vendimin nr. 32, daté 27.10.2021 t¢ Gjykatés Kushtetuese). Sipas nenit 68 té
Rregullores sé¢ Kuvendit, projektligji hartohet né formén e njé akti normativ dhe shogérohet me
relacionin, duke specifikuar kjo dispozité edhe elementet qé duhet té€ pérmbajé ai. Kurse referuar
sérish nenit 20, pika 4, t€ Rregullores sé Kuvendit, qé ka pércaktuar komisionet parlamentare né té
cilat kalon shqyrtimi i projektligjeve pér ratifikimin e marréveshjeve ndérkombétare, ai parashikon né
ményré té shprehur se nése marréveshja ka efekte financiare ajo shqyrtohet nga Komisioni pér
Ekonominé dhe Financat.

21. Duke pasur parasysh gé né ushtrimin e veprimtarisé legjislative Kuvendi shfaqget si interpretues
1 paré 1 normave kushtetuese né miratimin e normave vetérregulluese dhe zbatimin e tyre, edhe
shqyrtimi 1 kétij projektligji nga Komisioni pér Ekonominé dhe Financat té ¢on té nénkuptosh se ajo
éshté vlerésuar si njé marréveshje qé ka efekte financiare, pér rrjedhojé do duhej té ishte shogéruar
edhe me relacionin pérkatés shoqérues. Mungesa e njé akti té tillé bie ndesh, pér rrjedhojé, me
pérmbajtien e nenit 82, pika 1, té¢ Kushtetutés, duke véné né dyshim né aspektin kushtetues edhe
procedurén e zhvilluar gjaté miratimit té ligjit ratifikues.

22. Duke gené se né vlerésimin tim kontrolli kushtetues qé shtrihet mbi ligjin ratifikues e pérthith
edhe marréveshjen ndérkombétare si pjesé e tij, ritheksoj se kjo nénkupton qé ky kontroll pérfshin té
gjithé procedurén si njé e téré, pra né té gjitha elementet e saj, g€ prej fillimit té saj (organi kompetent,
autorizimi dhe tagrat e tij) dhe deri né realizimin e procedurés parlamentare. Pér rrjiedhojé, qofté edhe
konstatimi 1 njé t€ mete kushtetuese né procedurén e ratifikimit té ligjit, do té bénte qé té binte bashké
me té edhe Marréveshja si pjesé pérbérése dhe e pandaré e tij.

23. Pér t€ gjitha argumentet si mé sipér, né vlerésimin tim si gjyqtare né pakicé, Gjykata duhej té
kishte vendosur pranimin e kérkesés dhe shfuqizimin e ligjit nr. 145/2020, daté 3.12.2020, “Pér
ratifikimin e marréveshjes pér bashképunim ekonomik ndérmjet Késhillit t¢ Ministrave té Republikés
s¢ Shqipérisé dhe Qeverisé s¢ Emirateve t€ Bashkuara Arabe”; si 1 papajtueshém me Kushtetutén.

Anétare: Sonila Bejtja



MENDIM PARALEL

1. Né gjykimin kushtetues té ¢éshtjes qé 1 pérket kérkuesit, jo mé pak se njé e pesta e deputetéve té
Kuvendit té Shqipérisé, me objekt: “Shfugizimi i ligiit nr. 145/2020, daté 3.12.2020 Pér ratifikimin e
marréveshjes pér bashképunim ekonomik ndérmyet Késhillit té Ministrave té Republikés sé Shqipérisé dhe Qeverisé sé
Ewirateve té Bashkuara Arabe’, si i papajtueshém me Kushtetutén dbe marréveshjet ndérkombétare. Pezullimi i
Zbatimit 1 ligiit nr. 145/2020, daté 3.12.2020, derisa vendimi pérfundimtar i Gyykatés Kushtetnese té hyjé né fugi”,
ne, gjyqtaret Marsida Xhaferllari dhe Fiona Papajorgji, edhe pse bashkohemi me géndrimin e
shumicés pér rrézimin e kérkesés, konkurrojmé pér arsyetimin e vendimit. Né vlerésimin toné, ¢éshtja
duhej trajtuar nén kéndvéshtrimin ratione temporis, qé kufizon kompetencén e Gjykatés pér shqyrtimin
e kérkesés.

2. Paraprakisht theksojmé se, ashtu sikurse ka evidentuar edhe shumica, Gjykata éshté véné edhe
mé paré né lévizje sipas shkronjés “b” té pikés 1 t&é nenit 131 t€ Kushtetutés pér kontrollin e
kushtetutshmérisé s¢ marréveshjeve ndérkombétare para ratifikimit té tyre, konkretisht pér kontrollin
e pajtueshmérisé me Kushtetutén té “Statutit t€¢ Romés” pér Gjykatén Ndérkombétare Penale (shih
vendimin nr. 186, daté 23.9.2002 t¢ Gyykatés Kushtetuese) dhe té marréveshjes ndérmjet Republikés sé
Shqipérisé dhe Republikés sé Greqisé, “Pér delimitimin e zonave té tyre pérkatése, t€ shelfit
kontinental dhe té€ zonave té tjera detare qé u pérkasin né bazé té sé drejtés ndérkombétare” (shib
vendimin nr. 15, daté 15.4.2010 t¢ Gyykatés Kushtetuese). Ndérkohé, kjo éshté hera e paré qé Gjykata merr
né shqyrtim njé kérkesé me objekt kontrollin e kushtetutshmérisé sé ligjit ratifikues dhe marréveshjes
ndérkombétare pas hyrjes né fuqi t€ késaj té fundit, ndaj mungesa e jurisprudencés né kété drejtim
ishte arsyeja themelore pér té cilén kemi votuar pér shqyrtimin e ¢éshtjes né seancé plenare mbi bazé
t¢ dokumenteve.

3. Marréveshja ndérkombétare e ratifikuar, objekt shqyrtimi, éshté negociuar nga Késhilli 1
Ministrave dhe éshté lidhur (nénshkruar) mé daté 26.11.2020. Né vijim, ajo éshté ratifikuar nga
Kuvendi me ligjin nr. 145/2020, daté 3.12.2020 (/igi nr. 145/2020), i cili éshté shpallur né heshtje
nga Presidenti i Republikés. Marréveshja ndérkombétare, sé bashku me ligjin nr. 145/2020 pér
ratifikimin e saj jané publikuar né Fletoren Zyrtare nr. 3, daté 8.1.2021. Neni 9 1 marréveshjes
ndérkombétare parashikon se ajo hyn né fuqi nga dita e njoftimit té fundit nga pala e fundit qé
pérfundon procedurén e veté kushtetuese té€ ratifikimit. Né zbatim té kétij neni, pala shqiptare mé
daté 8.2.2021 ka njoftuar palén e Emirateve té Bashkuara pér pérfundimin e procedurave té saj té
brendshme. Té njéjtin njoftim e ka pércjellé edhe pala tjetér mé daté 3.6.2021, i cili, duke gené
njoftimi i fundit, shénon edhe datén e hyrjes né fuqi t€ marréveshjes ndérkombétare. Né vijim,
Ministria e Punéve té Jashtme ka njoftuar Qendrén e Botimeve Zyrtare pér datén e hyrjes né fuqi té
marréveshjes ndérkombétare. Pas kryerjes sé kétyre njoftimeve népérmjet kanaleve diplomatike,
marréveshja ndérkombétare, né bazé té nenit 122, pika 1, té Kushtetutés, éshté béré pjesé e sistemit
juridik shqiptar.

4. Pas hyrjes né fuqi té€ marréveshjes ndérkombétare, njé grup prej 36 deputetésh t€é Kuvendit,
kané véné né lévizje gjykimin kushtetues pér shfuqizimin e ligjit ratifikues té saj. Né pérmbajtje té
kérkesés sé tyre jané formuluar dy kérkime: 1) shfuqizimi i marréveshjes ndérkombétare, bazuar né
nenin 131, pika 1, shkronja “b”; ii) dhe shfuqizimi i ligjit nr. 145/2020 pér ratifikimin e saj, bazuar
né nenin 131, pika 1, shkronja “a”, té¢ Kushtetutés.

5. Shumica, fillimisht, ka vlerésuar se Gjykata nuk ka juridiksion né kuptim té nenit 131, pika 1,
shkronjat “a” dhe “b”, té Kushtetutés pér té shqyrtuar kushtetutshmériné e marréveshjes
ndérkombétare konkrete, né kushtet kur kérkesa éshté paraqitur pas ratifikimit té saj (shibh paragrafét 37
dhe 40 t vendimii), vlerésim me t€ cilin ndajmé té njéjtin qéndrim. N€ vijim, ajo ka pranuar se Gjykata
ka juridiksion pér té kontrolluar kushtetutshmériné e ligjit ratifikues t€ marréveshjes ndérkombétare
(shib paragrafin 41 t¢ vendimit), sipas nenit 131, pika 1, shkronja “a”, té¢ Kushtetutés dhe se afati i
paraqitjes sé kérkesave me kété lloj objekti éshté 2-vjecar, njésoj si pér ¢do ligj tietér (shzh paragrafin 49
t¢ vendimif). Sipas shumicés, nisur nga natyra e vecanté dhe pérmbajtja e ligjit ratifikues, si njé akt
juridik i shprehjes sé pélgimit nga Republika e Shqipérisé pér t€ qené palé né njé marréveshje
ndérkombétare, por edhe né respektim té parimeve té pérgjithshme té sé drejtés ndérkombétare, né



vecanti t€ rregullit pacta sunt servanda, juridiksioni i Gjykatés pér kontrollin kushtetues té ligjit ratifikues
té marréveshjes ndérkombétare kufizohet vetém né aspektin formal, konkretisht né vlerésimin nése
ligji ratifikues éshté miratuar nga organi kompetent sipas procedurés sé parashikuar nga Kushtetuta
(shih paragrafin 42 1¢ vendimit). Me kété arsyetim, shumica ka kontrolluar kushtetutshmériné e ligjit nr.
145/2020 dhe né pérfundim ka vendosur rrézimin e kérkesés.

6. Né ndryshim nga shumica, vlerésojmé se thelbi i mosmarréveshjes kushtetuese kérkonte
interpretimin pérfundimtar té Kushtetutés pér procesin e pérfundimit té marréveshjes
ndérkombétare dhe ndryshimin qé ai ka nga procesi legjislativ, pér té zgjidhur ¢éshtjen e
kompetencés sé Gijykatés pér shqyrtimin e kérkesave té tilla dhe kufizimet kohore té késaj
kompetence (ratione temporis). Duke ndjekur kété linjé arsyetimi, ¢gmojmeé se duhej vendosur rrézimi i
kérkesés pér shkaqet e méposhtme.

7. 8¢ pari, jemi té mendimit se kompetenca e Gjykatés pér té kontrolluar pajtueshmériné me
Kushtetutén té ligjit ratifikues kufizohet ratione temporis gjer né hyrjen né fuqi té marréveshjes
ndérkombétare. Shkaku 1 kufizimit kohor lidhet me marrédhénien qé ekziston midis sé drejtés
ndérkombétare dhe asaj kombétare. Kjo marrédhénie rregullohet nga Kushtetuta, dispozitat e sé
cilés pércaktojné rendin dhe klasifikimin e njé marréveshjeje ndérkombétare né sistemin juridik
shgiptar. Késhtu, pasi pércakton si parim themelor zbatimin e sé drejtés ndérkombétare té
detyrueshme pér Republikén e Shqipérisé (neni 5), Kushtetuta, né vijim, parashikon se marréveshjet
ndérkombétare té ratifikuara béhen pjesé e sistemit juridik té€ brendshém, pasi botohen né Fletoren
Zyrtare dhe kané epérsi mbi ligjet (nenet 116 dhe 122, pikat 1 dhe 2), madje, né raste té caktuara, kané
epérsi edhe mbi té drejtén e vendit (neni 122, pika 3) dhe se marréveshjet ndérkombétare kané efekt
té drejtpérdrejté, pérvegse kur ato parashikojné nxjerrjen e njé ligji (neni 122, pika 1).

8. Gijithashtu, né nenin 121, pika 4, té¢ Kushtetutés pércaktohet se parimet dhe procedurat pér
ratifikimin dhe denoncimin e marréveshjeve ndérkombétare parashikohen me ligj. Béhet fjalé pér
ligjin nr. 43/2016, daté 21.4.2016, “Pér marréveshjet ndérkombétare né Republikén e Shqipéris¢”
(ligii nr. 43/2016), i cili rregullon procesin e pérfundimit té marréveshjeve ndérkombétare. Né fakt,
rregullat e ligjit jané né pérputhje (shpesh edhe pérséritje), me parimet dhe procedurat e Konventave
t€ Vjenés, “Pér té drejtén e traktateve”, té viteve 1969 dhe 1986, (né té cilat Republika e Shqipérisé ka
aderuar respektivisht me ligjet nr. 8696/2000 dhe nr. 18/2014), ndérsa ¢éshtjet e parregulluara né ligj
trajtohen sipas normave té sé drejtés ndérkombétare té detyrueshme né Republikén e Shqipérisé (nen:
37 i ligiit nr. 43/2016).

9. Nga analiza e kétij kuadri normativ, rezulton se procesi i lidhjes dhe pérfundimit té
marréveshjes ndérkombétare té ratifikuar pérfshin rregullat e pajtimit té vullneteve shtetérore né
nivel ndérkombétar, qé materializohen né fazat e negocimit’, lidhjes (nénshkrimit)®, ratifikimit®,
botimit dhe hyrjes né fuqi té saj’. Né kushtet kur procedurat e ratifikimit né sistemet juridike té
shteteve palé né marréveshje ndérkombétare realizohen né kohé dhe me procedura té brendshme té
ndryshme, atéheré hyrja né fuqi e marréveshjes éshté e lidhur me njoftimin e ndérsjellé té
instrumenteve té ratifikimit — konkretisht me ditén e njoftimit té€ fundit. Kjo éshté edhe arsyeja qé
ligii nr. 43/2016 parashikon detyrimin e Ministrisé sé Punéve té Jashtme t€ pércjellé aktet e
njoftimit té instrumenteve té ratifikimit pér botim né Qendrén e Botimeve Zyrtare®. Késhtu, edhe
né rastin konkret, né nenin 9, paragrafi i paré, t€ marréveshjes ndérkombétare éshté parashikuar,
ndér té tjera, se palét do té njoftohen me kanale diplomatike pér pérfundimin e procedurave
kushtetuese té nevojshme pér ratifikimin nga parlamenti t€ késaj marréveshjeje ndérkombétare dhe se
ajo hyn né fuqi nga data e martjes sé njoftimit té€ fundit. Né kété kuptim, shkémbimi i instrumenteve
té ratifikimit pércakton kohén e sakté se kur marréveshja ndérkombétare e ratifikuar ka efekte
juridike té plota né rang ndérkombétar. Ndérsa botimi i saj né Fletoren Zyrtare siguron njohjen e
qytetaréve me rregullat e saj dhe pas botimit ajo béhet pjesé e sistemit juridik té brendshém.

* Neni 9 i ligjit nr. 43/2016.

> Neni 15 i ligjit nr. 43/2016.

® Neni 17 i ligjit nr. 43/2016.

" Neni 117, pika 3 i Kushtetutés dhe neni 16 i ligjit nr. 43/2016.
8 Neni 33, pika 3, i ligjit nr. 43/2016



10. Ndérkohé, dispozitat e marréveshjeve ndérkombétare té ratifikuar qé jané béré pjesé e rendit
juridik, mund té ndryshohen’ ose pushojné sé vepruari, né kushtet dhe né ményrén e pércaktuar né
veté ato ose né pérputhje me rregullat e sé drejtés ndérkombétare, qé jané reflektuar né ligjin nr.
43/2016. Kurse nxjerfja e njéanshme e marréveshjes ndérkombétare e ratifikuar nga sistemi i
brendshém juridik ndjek vetem procedurén e denoncimit té saj, si¢ pércaktohet nga neni 121, pika 4, i
Kushtetutés, i konkretizuar nga ligji nr. 43/2016. Ky pércaktim kushtetues mbéshtetet edhe nga
kompetenca e kufizuar né kohé e Gjykatés pér kontrollin kushtetues té€ marréveshjeve ndérkombétare
vetém para ratifikimit t€ tyre, sipas nenit 131, pika 1, shkronja “b”, té Kushtetutés.

11. Nén kété analizé, nuk pajtohemi me shumicén kur ajo pohon se ligji ratifikues mund té
kontrollohet nga Gjykata, qofté edhe vetém né aspektin formal, brenda afatit 2-vjecar nga hyrja e tij
né fuqi, njésoj si ¢do ligj tjetér (shib paragrafin 49 t¢ vendimit). Pranimi i njé ideje t€ tillé sjell mundésiné
qé ligji ratifikues t€ shfugizohet pas hytrjes né fuqi t€ marréveshjes ndérkombétare dhe shfuqizimi
eventual 1 tij, né thelb, godet veté marréveshjen ndérkombétare. Né kété ményré, krijohet situata qé
Kushtetuta nuk e pranon — até té zhvleftésimit t€ marréveshjes ndérkombétare pas hyrjes né fuqi té
saj, sipas njé procedure qé nuk parashikohet né veté marréveshjen ndérkombétare dhe pértej
procedurés kushtetuese té denoncimit. Pér rrjedhojé, kjo proceduré e ndryshme zhvleftésimi e
marréveshjes ndérkombétare, e cila, tashmé, éshté 1éné si mundési nga shumica, bie ndesh me
parimin kushtetues té detyrueshmérisé té sé drejtés ndérkombétare (meni 5 i Kushtetutés), si dhe nuk
pérputhet me kompetencén e Gjykatés, sé cilés 1 éshté njohur vetém kompetenca pér té kontrolluar
marréveshjen ndérkombétare vetém para ratifikimit. Po késhtu, kjo bie ndesh edhe me parimin tjetér
themelor té sé drejtés ndérkombétare pacta sunt servanda, qé edhe shumica e pranon si njé gur themeli
né rendin ligjor ndérkombétar. Ajo qé minohet népérmjet kontrollit t€ kushtetutshmérisé sé ligjit
ratifikues pas hyrjes né fuqi t€ marréveshjes ndérkombétare, éshté pikérisht serioziteti i shtetit né
marrédhéniet ndérkombétare. Kété fakt juridik shumica nuk e merr né konsideraté dhe nuk e
analizon.

12. 8¢ dyti, duke marré shkas nga ¢éshtja konkrete, Gjykata duhej té interpretonte konceptin
kushtetues té ratifikimit, 1 cili, sipas vlerésimit toné, éshté i gjeré dhe nuk pérfshin vetém
procedurén e miratimit nga Kuvendi té ligjit ratifikues. Duke u bazuar né parimin themelor
kushtetues, sipas té cilit Republika e Shqipérisé zbaton té drejtén ndérkombétare té detyrueshme
(neni 5), rezulton se né nivel kushtetues ratifikimi pérfaqéson té gjithé procesin e pérfundimit té
marréveshjes ndérkombétare, né té cilén Republika e Shqipérisé éshté palé, deri né hyrjen né fuqi té
saj. Ky interpretim i domosdoshém pér t€ pajtuar dhe pérmbledhur termat e ndryshém té pérdorur
né té drejtén ndérkombétare, té detyrueshme pér Republikén e Shqipérisé (té tilla si: ratifikimi,
aderimi, pranimi, miratimi), merr réndési né gjykimin konkret pér té pércaktuar né vijim konceptet
kushtetuese té ligjit ratifikues dhe té momentit kohor “para ratifikimit”.

13. 8¢ treti, kufizimi ratione temporis 1 kompetencés sé Gjykatés pér té kontrolluar
kushtetutshmériné e ligjit ratifikues nuk mund té njésohet me até té ligjit, si produkt i procesit
legjislativ. vetém pér shkak se akti juridik ka té njéjtin emér, “ligji”. Procesi i pérfundimit té
marréveshjeve ndérkombétare éshté thelbésisht i ndryshém nga proceset e tjera normative té
brendshme, si¢ éshté procesi legjislativ pér miratimin e ligjeve, pér shkak se aktet juridike qé
miratohen prej tyre jané térésisht té ndryshme, nga piképamja e burimit té krijimit té tyre dhe
renditjes/vlerés né piramidén e akteve normative. Duke mbajtur né konsideraté kété ndryshim,
Kushtetuta i ka rregulluar ato né ményré t€ ndaré nga njéri-tjetri, q¢ do té thoté se procedura e
miratimit té tyre dhe shpérndarja e kompetencave té organeve kushtetuese éshté e ndryshme.

14. Késhtu, Kushtetuta, marréveshjeve ndérkombétare 1 ka dedikuar nenet 121-123 né kreun II té
pjesés sé shtaté, duke pércaktuar shprehimisht né pikén 4 té€ nenit 121 se procedura pér ratifikimin e
marréveshjeve ndérkombétare parashikohet me ligj. Kjo do té thoté se procesi vendimmarrés i
marréveshjeve ndérkombétare nuk éshté pérfshiré né rregullat e procesit ligjvénés, té cilit i dedikohen
nenet 81-85 né kreun IV té pjesés sé treté t€ Kushtetutés. Dallimi midis kétyre dy proceseve
evidentohet edhe né pérmbajtjen e nenit 117, pika 3, t&¢ Kushtetutés, i cili duke pércaktuar se
marréveshjet ndérkombétare qé ratifikohen me ligj, shpallen dhe botohen sipas procedurave qé

? Neni 23 i ligjit nr. 43/2016.



parashikohen pér ligjet, sanksionon elementin procedural (shpalljen dhe botimin) qé ato e kané té
njéjt€. Normimi kushtetues i ndaré éshté tregues i qarté se procedura qé ndjek vendimmarrja e
organeve kushtetuese pér marréveshjen ndérkombétare, ku pérfshihet edhe ligji ratifikues, éshté e
ndryshme nga ajo e procesit legjislativ, ku miratohen aktet normative té llojit ligj. Pér té ilustruar, nga
piképamja procedurale, ndryshimin midis ligjit ratifikues dhe ligjit, si akt normativ, vlen té evidentohet
fakti se ligji ratifikues ka propozues vetém Késhillin e Ministrave, duke pérjashtuar mundésiné e
propozimit t€ deputetit ose té 20 mijé zgjedhésve, si¢ ndodh te ligji gjaté procesit legjislativ.

15. Karakteristika e marréveshjeve ndérkombétare té ratifikuara lidhet me faktin qé ajo éshté
produkt i vullnetit té€ pérbashkét té shtetit shqiptar me té paktén njé shtet tjetér. Pér kété arsye,
procesi i pérfundimit té marréveshjes ndérkombétare zhvillohet me ndérveprimin e organeve
kushtetuese té shtetit shqiptar, sipas kompetencave qé u ka dhéné Kushtetuta, me ato té shtetit té
huaj, sipas kompetencave té rendit juridik té huaj, ndérveprim i cili krijon akt normativ me efekte
juridike né nivel ndérkombétar.

16. Duke mbajtur né konsideraté kété karakteristiké, Kushtetuta, né nenin 116 té saj, e ciléson
marréveshjen ndérkombétare t€ ratifikuar si akt normativ qé ka fuqi né té gjithé territorin e
Republikés sé Shqipérisé, duke e renditur té dytén né piramidén e hierarkisé sé akteve normative. Kjo
do té thoté se marréveshjet ndérkombétare té ratifikuara gézojné, nga piképamja formale, njé status
supra legjislativ, por né lidhje me Kushtetutén ato renditen poshté saj. Pozicionimi i larté i tyre né kété
renditje déshmon réndésiné dhe fuginé qé ato kané pér normimin e ¢éshtjeve qé i pérkasin shtetit dhe
shoqérisé shqiptare. Kjo konfirmohet edhe nga neni 122, pika 2, i po késaj Kushtetute, sipas té cilit
njé marréveshje ndérkombétare e ratifikuar me ligj ka epérsi mbi ligjet e vendit qé nuk pajtohen me
té. Né kéndvéshtrim té réndésisé qé ka pérfshirja e njé marréveshjeje ndérkombétare né sistemin e
brendshém ligjor, jo pa qéllim Kushtetuta i ka dhéné kompetencén Gijykatés pér té kontrolluar
pajtueshmériné e ligjeve, jo vetém né raport me t€, por edhe me marréveshjet ndérkombétare, sikurse
e pércakton shprehimisht neni 131, pika 1, shkronja “a”, i saj. Né kété ményré, njé ligj qé bie ndesh
me njé rregull té pérgjithshém té sé drejtés ndérkombétare cenon rendin kushtetues, prandaj mund té
pranohet se roli i tyre éshté 1 njéjté me até té€ Kushtetutés dhe se ato né té vérteté gézojné njé status
guasi kushtetues né rendin kushtetues.

17. 8¢ katérr, ligji ratifikues 1 marréveshjes ndérkombétare, edhe pse miratohet nga Kuvendi, éshté
njé akt juridik i ndryshém nga ligji, q¢ miratohet si akt normativ né pérfundim té procesit ligjvénés.
Ligji ratifikues éshté instrumenti procedural qé materializon vullnetin shtetéror pér marrjen pérsipér
t€ angazhimeve né nivel ndérkombétar. Kété vullnet Kushtetuta, né bazé té neneve 121 dhe 122, ia ka
besuar Kuvendit, jo vetém pér té shpérndaré né ményrén e duhur kompetencat né fushén e politikés
sé¢ jashtme, por edhe pér dy qéllime té€ tjera. Nga njéra ané, ratifikimi me ligj nga Kuvendi i jep
marréveshjes ndérkombétare njé nivel t€ mjaftueshém legjitimiteti demokratik dhe, nga ana tjetér,
siguron qé Kuvendi t€ ushtrojé kontroll efektiv mbi ekzekutivin, pérpara se njé marréveshje té béhet
e detyrueshme, sipas sé drejtés ndérkombétare. Né pérfundim t€ procesit, marréveshja
ndérkombétare e ratifikuar béhet pjesé e sistemit juridik shqiptar.

18. Né kété kuptim, ligji ratifikues éshté njé akt juridik i brendshém, i miratuar vetém me vullnetin
e ligjvénésit shqiptar, ndaj, ai i nénshtrohet kontrollit kushtetues. Né kété piké biem dakord me
shumicén, por ajo qé na ndan éshté fakti se ligji ratifikues nuk njésohet me ligjet e tjera, sepse nuk ka
vleré normative, por vetém vleré instrumentale ndaj marréveshjes. Kjo éshté arsyeja qé ligji ratifikues
nuk mund té gjejé renditje dhe klasifikim té vecanté né piramidén e akteve normative té nenit 116 té
Kushtetutés, sepse si instrument i marréveshjes ndérkombétare, ai éshté né funksion té procesit té
pérfundimit t&é saj. Pra, ligji ratifikues i shérben vlefshmérisé sé procesit té pérfundimit té
marréveshjes ndérkombétare.

19. Ky konkluzion bazohet né nenin 122, pika 1, t¢ Kushtetutés, si dhe né rregullat e Konventés sé
Vijenés dhe té ligjit nr. 43/2016, té cilat parashikojné se ratifikimi éshté akt juridik me té cilin
shprehet pélgimi i Republikés sé Shqipérisé pér té gené palé né njé marréveshje ndérkombétare (neni
17 i ligjit nr. 43/2016 dhe neni 14 i Konventés sé¢ Vjenés). Mungesa e vlerés normative t€ ligjit
ratifikues vihet re lehtésisht gjaté zbatimit t€ normave juridike né praktiké, ku né ¢do rast referenca
juridike vendoset te pérmbajtja e marréveshjes ndérkombétare dhe jo te ligji ratifikues, i cili



pérmendet thjesht si atribut i marréveshjes pér t€ evidentuar qé béhet fjalé pér marréveshje té
ratifikuar me ligj.

20. Né ndryshim nga ligjet si akte normative té miratuara me ané t€ procesit ligivénés, ligji
ratifikues ka pérmbajtje konkrete dhe shteron né zbatimin e tij, pasi né pérmbajtje ai zyrtarizon
vullnetin e Kuvendit pér t'u angazhuar né njé marréveshje. Né thelb, ligji ratifikues éshté akti né
formé té shkruar, me ané té té cilit Republika e Shqipérisé shpreh pélgimin pér té€ qené e pjesé né njé
marréveshjeje ndérkombétare, pra pér t€ pérfituar té drejta e pér té pérmbushur detyrime dhe qé
éshté nénshkruar mé paré prej saj. Kéto tipare jané njé tregues tjetér i natyrés instrumentale té ligjit
ratifikues.

21. Pér t€ kuptuar natyrén instrumentale t€ ligjit ratifikues mund té pérdoret analogjia me aktet
juridike né procesin ligjivénés. Késhtu, né rastin e njé ligji t€ propozuar nga Késhilli i Ministrave,
praktika legjislative pérmban disa akte juridike té€ mévetshme, si¢ jané vendimi i Késhillit t&¢ Ministrave
pér propozimin e projektligjit, ligji i miratuar nga Kuvendi dhe dekreti i Presidentit t€ Republikés pér
shpalljen e ligjit. Megjithaté, VKM-ja dhe dekreti i Presidentit jané akte instrumentale té ligjit, ndaj né
hipotezén qé ndonjé prej tyre pérmban vese kushtetuese, atéheré gjykimi kushtetues do té vihet né
lévizje sipas kompetencés sé Gjykatés pér kontrollin e pajtueshmérisé sé ligjit dhe jo sipas akteve té
tjera normative.

22. Pér sa mé sipér, vlerésojmé se, paraprakisht, shumica né shqyrtimin e kérkesés duhej té
shpjegonte natyrén dhe karakteristikat e ligjit ratifikues, jo vetém né drejtim té hierarkisé sé normave
juridike ose té pérmbajtjes sé tij, por né drejtim té vlerés sé tij normative, si instrument pér ratifikimin
e marréveshjes ndérkombétare.

23. 8¢ pesti, ashtu si¢ pohon shumica, marréveshja ndérkombétare dhe ligji ratifikues jané dy akte
juridike té mévetshme. Por, edhe pse marréveshja ndérkombétare dhe ligji ratifikues i saj mund té
jené dy akte t€ vecanta juridike, pér sa i takon vendit t€ tyre né hierarkiné e normave juridike ose edhe
nése ligji ratifikues éshté instrument 1 mévetshém né lidhje me marréveshjen né vetvete (shib paragrafin
32 & vendimii), kjo nuk do té thoté qé né kuptim té kontrollit t€ kushtetutshmérisé sé ligjeve, né zbatim
té nenit 131, pika 1, shkronja “a”, t&¢ Kushtetutés, ligji ratifikues té barazohet me ¢do ligj tjetér.

24. Né fakt, edhe veté shumica bie né kontradikté, sepse, nga njéra ané, pohon se pér
kundérshtimin e ligjit ratifikues, pér sa kohé qé ai éshté pjesé e juridiksionit kushtetues, gjejné zbatim
té njéjtat kritere ligjore qé zbatohen pér kundérshtimin e pajtueshmérisé me Kushtetutén té akteve
normative, pér rrjedhojé edhe afati ligjor 2-vjegar nga hyrja e tij né€ fuqi (shib paragrafin 49 1t vendimit),
nga ana tjetér, shumica evidenton se juridiksioni i Gjykatés pér kontrollin kushtetues té ligjit ratifikues
té marréveshjes ndérkombétare nuk mund té jeté i pakufizuar. Pérkundrazi, ky juridiksion kufizohet
vetém né aspektin formal, domethéné né vlerésimin nése ligji ratifikues €shté miratuar nga organi
kompetent sipas procedurés sé parashikuar nga Kushtetuta (sbib paragrafin 42 t¢ vendiniit).

25. Nuk pajtohemi me kété géndrim t€é shumicés, sepse vlerésojmé se marréveshja ndérkombétare
dhe ligji ratifikues jané akte juridike, té cilat nxirren brenda té njéjtit proces — atij té€ pérfundimit té
marréveshjes ndérkombétare té ratifikuar. Késhtu, marréveshja ndérkombétare nuk mund té béhet
pjesé e rendit juridik pa ligjin ratifikues, ndérsa pa pasur njé marréveshje ndérkombétare té lidhur (té
nénshkruar), nuk mund té miratohet ligji ratifikues. Né kété kuptim, vlerésojmé se pércaktuese pér
kompetencén e Gjykatés pér shqyrtimin e kétyre akteve éshté interpretimi i konceptit kushtetues
“para ratifikimif’, pér t€ cilin jemi t€ mendimit se i referohet procesit té€ pérfundimit t€ marréveshjes
dhe jo vetém momentit té votimit té ligjit ratifikues né Kuvend.

26. Kjo merr kuptim nése mbahet né konsideraté se sistemi yné normativ €shté i llojit monist,
sikurse thekson edhe shumica, pér sa u takon marréveshjeve ndérkombétare, dhe Kushtetuta ka
zgjedhur modelin e kontrollit ex anfe t€ marréveshjeve, pér té€ ruajtur besueshmériné né nivel
ndérkombétar (shib paragrafét 30, 34 dbe 35 # vendimit). Pér rrjedhojé, analiza né kété kéndvéshtrim do
t¢ merrte réndési edhe pér veté jurisprudencén kushtetuese, pasi Gjykata e kishte mundésiné té
shpjegonte konceptin kohor “para ratifikimit’, qé pércaktohet né nenin 131, pika 1, shkronja “b”, té
Kushtetutés.

27. Né kété piké, duhet evidentuar se ¢do marréveshje, konventé ose akt tjetér ndérkombétar
dypalésh, ose shumépalésh pérmban rregullin kohor té hytjes né fuqi té saj. Sikurse u pérmend mé
sipér, pér sa 1 takon Shqjipérisé, kjo lidhet me njoftimin e ligjit ratifikues dhe hartimin e instrumenteve



té ratifikimit, sipas parashikimeve té veté marréveshjes'’. Né kété kuptim, duket qé koncepti
kushtetues “para ratifikimif’, né rastin e ligjit ratifikues, pérfshin periudhén kohore deri né momentin
qé€ dérgohet, pritet ose depozitohet instrumenti i fundit i ratifikimit.

28. Pér sa mé lart, mendojmé se me kété vendim té shumicés Gjykata ka humbur njé mundési pér
té vendosur njé standard kushtetues té réndésishém lidhur me kontrollin e kushtetutshmérisé sé ligjit
ratifikues té njé marréveshjeje ndérkombétare.

29. Si pérfundim, nén dritén e argumenteve té mésipérme, vlerésojmé se kriteri pér
(mos)legjitimimin ratione temporis té kérkuesit duhej té trajtohej nga shumica né lidhje me procesin e
pérfundimit t€ marréveshjes ndérkombétare dhe té pérbénte shkakun pér rrézimin e kérkesés
konkrete, e cila éshté paraqitur jashté afatit kohor kushtetues.

Anétaré: Fiona Papajorgji, Marsida Xhaferllari

10 Nenet 31 dhe 32 té ligjit nr. 43/2016.



